
Үкімет қаншалықты қиын болса да, жаппай үнемдеуге көшіп, бюджет 
қаржысын тек қана аса өзекті мәселелерді шешуге жұмсауы керек. 
Көрпеге қарай көсілетін уақыт келді. Орынсыз шығынды тоқтатып, 
аяғымызды тартып басу қажет.

Қазіргі жаңа геосаяси және экономикалық жағдайда индустрияға 
болсын, ауыл шаруашылығына болсын, жалпы ел экономикасына жеке 
инвестиция тарту – Үкіметтің басты міндеті. Бұл стратегия еліміздің 
ұзақ мерзімге арналған ұлттық мүддесіне сай келеді. Сондықтан мұнда 
отаншылдықты желеу еткен жалған ұрандар орынсыз деп күмәнсіз 
айтуға болады. Сонда ғана Қазақстан өз экономикасына қосымша 
инвестиция тартады, ресурстық әлеуетін арттырады, жаңа өндірістік 
кәсіпорындардың пайда болуына жағдай жасайды. Қоғам менің 
ұстанымымды білсін деп мұны әдейі айтып отырмын.

Жылу стансаларындағы апаттар елімізге абырой әпермейді, беделіне 
нұқсан келтіреді және бұл мемлекеттік қызметшілердің жауапсыздығы 
мен біліксіздігін көрсетеді. Аймақтарда коммуналдық шаруашылықтағы 
басшылық орындарда кәсіби мамандар емес, заңгерлер мен басқа да 
гуманитарлық сала өкілдері отыр.

Энергетикалық және коммуналдық нысандардың жұмысын жаңа 
стандарттарға жедел түрде көшіру керек. Үкімет жаңа тариф саясатын 
жүзеге асыруды жалғастыруға тиіс. Тарифтер нарық талаптарына сай 
болмаса, электр энергиясымен, жылумен және сумен үздіксіз қамтамасыз 
ету мүмкін емес. ТМД елдерінің бәрінде дерлік электр энергиясының, 
газдың және мұнай өнімдерінің бағасы Қазақстанға қарағанда қымбат. 
Бұл жағдай экономика балансының бұзылып, шатқаяқтауына әкеп 
соғады. Ақиқаты осы, оның несін жасырамыз?! Көршілес елдерге контра
бандалық жолмен жанаржағармай тасылатынын жұрттың бәрі көріп 
отыр. Өз кезегінде бұл ел ішінде қылмыстың етек алуына негіз болады.

Біз қоғамда ресурстарды үнемдеп пайдалану мәдениетін қалып
тастыру маңызды екенін талай жылдан бері айтып келеміз. Бірақ азамат
тарға үндеу тастау жеткіліксіз. Бұдан бөлек, ресурстарды тұтынудың 
әлеуметтік нормаларын енгізу қажет. Үлгі етуге болатын жақсы мысалдар 
бар. Мысалы, дәл осындай ұстаным ай сайын суды сегіз пайызға жуық 
үнемдеуге мүмкіндік берді. Бұл – аса маңызды. Себебі Қазақстанда ғана 
емес, бүкіл Орталық Азияда су тапшылығы күшейіп тұр. Сондықтан суды 
үнемдейтін технологияларды пайдалану мәселесі өте өзекті.

Тағы бір мәселе – мемлекет тарапынан берілетін әлеуметтік көмектің 
нақты иесіне жетуі. Көмек шын мұқтаж адамдарға берілуге тиіс екені 
қаншама рет айтылды. Қазақстан – шын мәнінде әлеуметтік мемлекет. 
Бірақ бұл – азаматтарымыздың, әсіресе, өскелең ұрпақтың еңбек етуге 
ынтасын азайтып, оларды масылдыққа үйрету деген сөз емес.

Қазір әлемде әуемен жүк тасымалдау нарығы 140 миллиард 
долларға бағаланып отыр. Бұл – орасан зор мүмкіндік. Алайда бірдебір 
қазақстандық авиакомпания аталған салада толық жұмыс істемейді.

Алайда таяқтың екі ұшы бар, цифрландыру дамыған сайын 
алаяқтық көбейіп барады. Қоғамдық пікірге теріс ықпал ету, биліктің 
беделін түсіру және ел ішінде алауыздық тудыру үшін жалған мәлімет 
таратып, ақпараттық шабуыл жасау белең алуда. Мұндай әрекеттер 
азаматтардың қауіпсіздігіне және елдегі тұрақтылыққа үлкен қатер 
төндіреді. Сондықтан интернетплатформаларда арандатушылық 
сипаттағы ақпарат таратқаны үшін жауапкершілікке тартуды заңмен 
бекіту мәселесін ойластыру керек. Бірақ киберқауіпсіздікті күшейту 
шаралары цифрландыру үдерісіне тосқауыл болмауға тиіс.

Энергия тапшылығы артып келеді. Сондықтан алғашқы Атом электр 
стансасының құрылысын тездету қажет. Жалпы елімізде ядролық 
кластер құру ісін қолға алу керек. Бұл еліміздің болашақта ойдағыдай 
дамуына қатысты аса маңызды міндет.

Үкімет пен әкімдерден жаңа, жүйелі әрі тың тәсілдер күтемін. Жалпы, 
ауыл шаруашылығында шешілмеген мәселелер аз емес. Фермерлер, 
сарапшылар түрлі түйткілдер туралы жазып жатыр. Мысалы, бордақылау 
орындары малсыз, жартылай бос тұр, себебі, мал көрші елдерге төмен 
бағамен сатылып жатыр. Ауылдағы ағайынның тұрмыс сапасына ықпал 
ететін барлық мәселеге баса мән беру қажет.

Ауыл халқы қаржылық және мемлекеттік қызметтерден қол үзіп 
қалмауы керек. Қазір бұл міндет, негізінен, «Қазпошта» арқылы 
орындалып жатыр.

Үкіметке әкімдіктермен бірлесіп, пошта бөлімшелерінің шалғай елді 
мекендерде үздіксіз жұмыс істеуін қамтамасыз етуді тапсырамын.

Мемлекет қаржысын барлық деңгейдегі бюджетке рационалды әрі 
әділ бөлудің маңызы зор. Тіпті ауылдық округтерге дейін қамтылуға тиіс.

Жалпы сипаттағы трансферттерді есептеген кезде барлық 
диспропорцияны ескергеніміз жөн. Республикалық бюджеттен, ең 
алдымен, кенжелеп қалған белгілі бір өңірді жалпы елдің даму деңгейіне 
жақындататын жобалар қаржыландырылуға тиіс. Әйтсе де барша 
аймақтың мәселелері мен қажеттіліктері Үкіметтің жіті назарында 
болуы керек. Өңірлердің даму қарқыны бәсеңдеуіне және әлеуметтік
экономикалық жағдайдың нашарлауына мүлдем жол беруге болмайды. 
Дәл осы себепті мен бүгін әлеуметтік салық проблемасына назар 
аудардым. Тағы да байыппен қараңыздар. Қазір аймақ әкімдерін 
қаржылық стимулдан айыруға болмайды деп ойлаймын. Сайып келгенде, 
өңір дегеніміз – тұтас ел. Сондықтан мұның шешімін табыңыздар. Алдағы 
уақытта тағы да кездесіп, бұл мәселелерді талқылаймыз.

«Ауылдағы денсаулық сақтау жүйесін жаңғырту» ұлттық жобасы 
аясында екі жылдың ішінде халыққа алғашқы дәрігерлік көмек көрсететін 
460 нысан пайдалануға берілді. Тағы 195 нысан жыл соңына дейін 
салынып бітеді. Ауқымды жұмыс. Алайда көпбейінді орталық аудандық 
ауруханаларды жаңғырту жұмысы өте баяу жүріп жатыр.

Жоспар бойынша биыл 32 ауруханаға жөндеу жүргізілуге тиіс. Бірақ 
оның тең жартысының жобалықсметалық құжаты енді ғана әзірленіп, 
сараптама жасалып жатыр. Жұмыс созылып кетті. Бұл мекемелерді 
медициналық құралдармен жабдықтау мәселесі де шешімін тапқан жоқ. 
Аталған мәселені дереу шешіңіздер.

Үкімет пен әкімдер алғашқы көмек көрсету нысандарының барлығын 
жыл соңына дейін түгел іске қосуы керек. Ал көпбейінді орталық 
аудандық ауруханаларды жаңғырту жұмыстарын келесі жылдың соңына 
дейін аяқтауды тапсырамын.

Мемлекеттік аппараттың басты міндеті – азаматтарды толғандыратын 
өзекті мәселелерді шешу. Ол үшін, ең алдымен, азаматтармен ұдайы 
байланыста болу керек. Онсыз болмайды. Сондықтан халықтан келіп 
түсетін өтініштерге айрықша назар аудару қажет. Былтырдың өзінде 
Президент Әкімшілігіне 50 мыңнан астам өтініш келіп түскен, ал еліміздегі 
барлық мемлекеттік органдарға шамамен 4 миллион өтініш жолданған. 
Бұл көрсеткіш жылдан жылға көбеюде.

Бір жағынан, бұл жұрттың «Халық үніне құлақ асатын мемлекет» 
тұжырымдамасына сенетінін көрсетеді. Алайда, сонымен бірге, бұл 
олардың өтініштері мен мәселелері мемлекеттік органдардың күнделікті 
жұмысы барысында шешімін таппай жатқанын аңғартады. Сондықтан 
олқылықтар мен кемшіліктерді жою үшін тиянақты жұмыс жүргізу қажет.

Үкіметтің және әкімдердің қызметі өз халқымызға да, сыртқы әлемге 
де ашық әрі түсінікті болуы керек. Бірінші басшылар азаматтарды жеке 
қабылдауға тиіс. Бұл – өте маңызды. Әсіресе, аймақ, қала, аудан бас шы
лары халықпен тікелей байланыста жұмыс істеуі қажет. Дегенмен мем лекет 
пен қоғамның серіктестігі азаматтарға да зор жауапкершілік жүктейді.

«Заң мен тәртіп» қағидасы халықтың санасына терең орнығуға 
тиіс. Ол үшін кез келген құқық бұзушылыққа «мүлдем төзбеушілік» 
қағидасын берік ұстану қажет. Бұл бағыттағы жұмыстар барлық деңгейде 
ұйымдастырылуы керек. Мұны, әсіресе, аймақ әкімдері мықтап қолға 
алғаны жөн. Бірақ шектеулер мен айыппұлдарға қатысты мемлекеттің 
де, қоғам белсенділерінің де ұстанымы көңілге қонымды болуға тиіс. 
Мәжбүрлеу шаралары болмаса, тәртіп орнату мүмкін емес екенін 
әлемдік тәжірибе көрсетіп отыр. Сондықтан мемлекеттің ісәрекеттеріне 
түсіністікпен қараған жөн. Бұл орайда диалог арқылы қоғамдық келісімге 
келу керек. Қалай десек те, мемлекет заң тәртібін қамтамасыз ету 
үшін қабылдайтын шаралар өз елін күстәналауға себеп болмауға тиіс. 
Кейбір азаматтар елімізді мазақ қылуға әуестеніп барады. Мысалы, өзге 
елдердің өкілдері жоқ жерден «керемет жетістіктерді, табыстарды» тауып 
алып, оны шетелге жанжақты насихаттап жатады. Ал біздің азаматтар, 
олардың ішінде шоубизнес өкілдері, өзін өзі «қоғам белсендісі» санайтын 
жастар, тіпті, депутаттар да бар, Қазақстанға неше түрлі лақап ат қоятын 
болды. Бұл енді мүлдем түсініксіз, ақылға сыймайтын нәрсе.

МЕМЛЕКЕТ БАСшЫСЫ Қ.ТОҚАЕв:

Көрпеге қарай 
көсілетін уақыт келді

қЫЗЫЛОрДа ОБЛЫСЫНЫҢ ӘЛеУМеТТІК-ЭКОНОМИКаЛЫқ ДаМУЫ

өҢДеУ өНерКӘСІБІ
қЫСқа МерЗІМДІ

ЭКОНОМИКаЛЫқ өСІМ

ОБЛЫС БЮДЖеТІ

ДаМУ БЮДЖеТІ

аУЫЛ ШарУаШЫЛЫҒЫ

қҰрЫЛЫС ЖҰМЫСТарЫ

ТҰрҒЫН ҮйДІ пайДаЛаНУҒа БерУ

КөЛІК

СаУДа

БайЛаНЫС

Қызылорда облысының әкімі 
Н.Нәлібаев:

- Аймақтың экономикалық өсімі 7 пайызды 
құрады. Жыл қорытындысымен барлық негіз-
гі макроэкономикалық көрсеткіштер өсімі 
қамтамасыз етілді. Өзіңіздің, Үкіметтің қол-
дауы мен облысымыздың бюджеті 750 млрд. 
теңгеден асты.

Экономиканың негізгі үлесін алатын 
мұнай қорының 15 жылдан астам уақыттан 
бергі төмендеу тенденциясын ескеріп, өңдеу 
өнеркәсібі мен аграрлық саланы жедел 
арттырумен қатар, мұнай-газ өңдеу саласын 
да өркендетудеміз.

Жаңа кен орындарын ашу үшін геоло-
гиялық зерттеулер жүргізіліп, мұнайдың тө-
менгі қабаттары игерілуде. Кен орындарында 
5 500 метр тереңдікке дейін бұрғылау, 

дәстүрлі емес көмірсутекті игеру басталды.
Өңірде негізгі капиталға 640 млрд. теңге 

инвестиция тартылып, өсім 21,7 пайыз 
болды. Оның 70,5 пайызы – жеке инвестиция. 
Шетел инвесторларымен нәтижелі жұмыстың 
арқасында 9 ай қорытындысымен 171 млн. 
АҚШ доллары көлемінде тікелей инвестиция 
тартылды. Өсім – 16,6 пайыз.

Экономиканы әртараптандыруда 2024 
жылы аймақта 37 млрд. теңгенің 21 инвес-
тициялық жобасы іске қосылды. Биыл 280 
млрд. теңгеге 33 жаңа жоба жүзеге асы рылады.

2025-2029 жылдары аймақта құны 2 трлн. 
теңгеге жуық 87 инвестициялық жоба іске 
асырылып, 8 300 жаңа жұмыс орны ашылады. 
Ел Президентінің Қатар мемлекетіне жасаған 
іссапары қорытындысымен өңірде құны 800 
млрд. теңгенің, қуаттылығы 1 100 мегаваттық 
бу-газ қондырғысының жобасы жүзеге 
асады. Қазіргі таңда жер беріліп, техника-
экономикалық негіздемесі әзірленуде.

Биыл «Шалқия» қорғасын-мырыш кені-
шін қайта жаңғырту үшін құны 215 млрд. теңге 
болатын жаңа кен байыту комбинатының, 
147 млрд. теңге тұратын жылына 300 мың 
тонна кальцийленген сода шығаратын зауыт 
құрылысы басталады. 62 млрд. теңгеге 
қуаттылығы 201 мегаваттық 5 күн және 1 жел 
электр станциялары іске қосылады. 

Мемлекет басшысының қатысуымен 
өт кен Қазақстан – Германия, Қазақстан – 
Корея форумдарында қол қойылған мемо-
ран думдарға сәйкес сәуір айында 31 млрд. 
теңгеге «Хорн» неміс технологиясы бойынша 
жылына 220 млн. шыны бөтелке шығаратын, 

19 млрд. теңгеге кореялық «With You E&C 
Kyzylorda» компаниясының тұрмыстық қатты 
қалдықтар өңдейтін зауыттарының құрылысы 
басталады.

Мемлекет басшысының қолдауымен 
мемлекетаралық келісімдер нәтижесінде 
соңғы 2 жылда Арал теңізіндегі су көлемі 4 
млрд. текше метрге дейін артты. Бұл балық 
шаруашылығының дамуына, экологиялық 
ахуалдың жақсаруына оң септігін тигізуде.

Өткен жылы Сыр елінде су үнемдеу 
технологияларын кеңінен қолдану арқылы 
ауыл шаруашылығы дақылдарынан мол өнім 
алынды. Былтыр аймақта жарты миллион 
тоннаға жуық күріш өндірілді. Ауыл 
шаруашылығына тартылған инвестиция 2023 
жылмен салыстырғанда 32 пайызға артты.

Қызылорда облысында «Ауыл аманаты» 

жобасы аясында соңғы екі жылда 601 жо-
ба жүзеге асырылып, 917 жаңа жұмыс ор ны 
ашылды. Биыл 815 жобаны іске қо сып, 1 мыңнан 
астам  жұмыс орнын ашу жоспарлануда.

Осы бағытта шағын өндіріс орталықтарын 
құруға басымдық берілуде. Шаруашылық 
құры лымдарының әлеуметтік жауапкершілігі 
шеңберінде кәсібін бастаушыларды ғимарат пен, 
кепілдікпен қамтамасыз ету тәжірибесі енгізілді.

Өткен жылы «Өңірлік жұмыспен қамту 
картасы» аясында 49 мыңнан астам адам 
жұмыспен қамтылды. 

«Жұмысшы мамандықтары жылы» аясын-
да биыл агро-индустриялық жобаларға қажет 
мамандар даярлау үшін мемлекеттік тапсырыс 
саны 5 308 орынға дейін ұлғайтылды.

Аймақта экономиканың өсімін қамтама-
сыз етумен қатар халықтың өмір сүру сапасын 
жақсартуға ерекше басымдық берілуде. Өңір 
тұрғындарының сапалы ауыз су пайдалану көр-
сеткіші 98,6 пайызға жетті. Биыл барлық елді 
мекендер сапалы ауыз сумен 100 пайыз қам-
тамасыз етіледі. Бүгінде өңірді газбен қамту 
деңгейі 78 пайыз, енді биыл  83 пайызға жеткіземіз.

Жылумен қамту нысандары мен желілерін 
жаңғыртуға былтыр 12 млрд. теңге қаржы 
бөлініп, дайындық жұмыстары уақытылы 
жүргізілді. Соның арқасында жылу беру 
маусымы штаттық режимде өтуде.

Жол инфрақұрылымына қатысты да оң 
өзгерістер бар. Өңірдегі жақсы жағдайдағы 
жолдардың үлесі 92 пайызға жетті, биыл тағы 
329 шақырым жол жөнделіп, бұл көрсеткіш 95 
пайызға жетеді. Мемлекет басшысы Қасым-
Жомарт Кемелұлының қолдауымен «Қорқыт 

Ата әуежайының» жаңа терминалы салынып, 
іске қосылды. Сонымен қатар зама науи 
үлгідегі автовокзал ғимараты пайда лануға 
беріліп, теміржол вокзалы қайта жаңғыртылды. 
Облыс орталығына 300 жаңа автобус алынып, 
қоғамдық көлік мәселесі де толық шешілді, 
оған қоса 100 электромобиль тұрғындарға 
сапалы экотакси қызметін көрсетуде.

Қызылорда облысында құрылыс жұмыс-
тары республикалық орта көрсеткіштен 41 
пайызға жоғары деңгейде.

Тұрғын үй кезегіндегі азаматтарға 2 500-
ден астам жаңа пәтер табысталды. Аймақта 
жаңа әлеуметтік нысандар бой көтеруде. 
2024 жылы 69 жаңа ғимарат салынып, ел 
игілігіне қызмет етуде. Биыл бұл бағыттағы 
жұмыстар жалғасын тауып, ірі құрылыс 
нысандары пайдалануға беріледі. «Жайлы 
мектеп» ұлттық жобасы аясында 21 мектеп 
салу жоспарланған. Бүгінде 5 білім ордасы 
пайдалануға берілді, 5 мектеп жаңа оқу 
жылына дейін табысталады. «Ауылда 
денсаулық сақтауды жаңғырту» ұлттық 
жобасы аясында 28 нысан салынды.

Жергілікті кәсіпкерлердің, ұлттық ком-
па ниялардың демеушілігімен 50 млрд. 
теңгеге жуық қаржыға облыс орталығы мен 
аудандарда жаңа ғимараттар, парктер, ойын 
алаңдары салынып, мемлекет меншігіне өтті.

Құрметті Қасым-Жомарт Кемелұлы, 
өзіңіздің қолдауыңызбен аймағымызда жаңа 
жобалар жүзеге асуда.

Түркиялық инвестор «Акса Энерджи» 

компаниясы қолға алған қуаты 240 мегаваттық 
жаңа жылу-электр орталығы құрылысының 
70 пайызы аяқталды. Нысан қыркүйек 
айында пайдалануға беріледі. Жаңа станция 
облыс орталығын жылумен, аймақты электр 
энергиясымен толық қамтамасыз етеді. 
Өндірілген электр энергиясының артылған 
бөлігін өзге өңірлерге сатуға мүмкіндік 
береді. Сыр халқының арманына айналған 
Қызылорда қаласын ыстық сумен қамтамасыз 
ету жобасы сәтті жүзеге асырылуда. Бүгінде 
облыс орталығындағы көпқабатты үйлердің 
50 пайыздан астамы ыстық суға қосылды. 
Алдағы жылу беру маусымына дейін облыс 
орталығындағы көпқабатты үйлердің 
барлығына ыстық су беріледі.

«Қызылорда-Жезқазған» автомобиль 
жо лын қайта жаңғырту жұмыстары 2022 
жылы бастау алғаны белгілі. Республикалық 
маңызы бар жолдың облыс аумағындағы 216 
шақырымының 151 шақырымы пайдалануға 
берілді. Жоба биыл толық аяқталады.

Қызылорда қаласынан Ақтөбе облысының 
шекарасына дейінгі 566 шақырым жолды 
І санатқа ауыстыру осы жылы басталады. 
Қазіргі таңда демеушілікпен 350 млн. теңгеге 
техника-экономикалық негіздемесі әзірленді.

Құрметті Қасым-Жомарт Кемелұлы, Сыр 
жұртшылығы аймағымыз үшін айрықша 
маңызға ие жаңа жобалардың жүзеге асып 
жатқаны үшін өзіңізге ризашылығын, 
алғысын білдіруде. Халқымыздың әл-
аухатын жақсартуға бағытталған барлық 
тапсырмаларыңыз Үкіметтің қолдауымен 
нәтижелі, уақытылы орындалатын болады.

“ПРЕЗИДЕнТ ТАПСЫРМАСЫ ҮКІМЕТ 
ҚОЛДАУЫМЕн нӘТИжЕЛІ, УАҚЫТЫЛЫ 
ОРЫнДАЛАТЫн БОЛАДЫ”

Күні кеше Мемлекет басшысы Қ.Тоқаевтың төрағалығымен Үкіметтің кеңейтілген 
отырысы өтті. Өткен жыл соңынан басталған Үкіметтің таратылуы, әкімдердің ауыс-
түйісі туралы әңгімелерге нүкте де қойылғандай. Жиында еліміздің өткен жылы қол 
жеткізген жетістіктерімен қатар биылғы жобалары туралы баяндаған Үкімет басшысы 
О.Бектеновтың, бірқатар министрлердің, әкімдердің баяндамасы Президент көңілінен 
шыққандай. Үкімет отырысында бірқатар облыс әкімдерімен қатар Қызылорда 
облысының әкімі Н.Нәлібаев та баяндама жасады. Баяндаманы тыңдаған Мемлекет 
басшысы Қ.Тоқаев “Аймақ дихандары жыл сайын болатын су тапшылығына қарамастан 
биыл айтарлықтай мол күріш жинады. Басқа бағыттар бойынша да жұмыс нәтижесі 
жаман емес” деп аймақ басшысының өткен жылғы жұмысына оң баға берді. Сонымен 
қатар Қасым-Жомарт Кемелұлы “жалпы алғанда облыстағы әлеуметтік-экономикалық 
ахуал тұрақты, бірақ босаңсуға болмайды” деп аймақ басшысын ширатып та қойды.

Облыс әкімі Н.Нәлібаевтың Үкімет отырысында жасаған баяндамасын оқырмандар 
назарына ұсынып отырмыз.

ХАБАРЛАнДЫРУ
Қызылорда облысының денсаулық сақтау басқармасы 

«Қызылорда облысының денсаулық сақтаубасқармасының «Көп 
бейінді қалалық ауруханасы» шаруашылық жүргізу құқығындағы 
коммуналдық кәсіпорнында байқау кеңесінің мүшелері 
лауазымына орналасуға конкурс жариялайды.

Конкурс өткізу күні: Конкурс өткізу туралы хабарландыру 
жарияланған күннен бастап 30 (отыз)күнтізбелік күн ішінде.

Конкурс өткізу орны: Қызылорда қаласы, Абай даңғылы 27, 
2қабат, 207 кабинет. Қызылордаоблысының денсаулық сақтау 
басқармасының ғимараты.Анықтама телефоны: 8 (7242) 4004
51 (3007, 3030).

Орналасқан жері: «Қызылорда облысының денсаулық сақтау 
басқармасының «Көп бейінді қалалық ауруханасы» шаруашылық 
жүргізу кұқығындағы коммуналдық кәсіпорны. Индекс 120001, 
Қызылорда облысы, Қызылорда қаласы, Н.Әбуов көшесі, 
ғимараты 29. Байланыс телефоны: 8/7242/290106,  электронды 
пошта: e-mail:k_ordagorbolnica@mail.ru

негізгі қызмет түрі: қала және облыс халқына 
мамандандырылған медициналық көмек көрсету болып 
табылады.

 Бақылау кеңесіне сайланатын тұлғаларға қойылатын 
талаптар: жоғары білімнің болуы, сондай-ақ төмендегі 
мынадай талаптардың бірінің:

1) Денсаулық сақтау салаларындағы кемінде он жыл жұмыс 
тәжірибесінің; 

2) Денсаулық сақтау салаларындағы басшылық қызметте 
(заңды тұлға басшысы немесе оның орынбасарлары) кемінде 
бес жыл тәжірибесінің; 

3) Денсаулық сақтау салаларындағы қоғамдық бірлестіктердің 
мүшесі болуын қамтиды. 

Конкурсқа қатысуға ниет білдірген тұлға конкурс өткізу 
туралы хабарландыруда көрсетілген мерзімде комиссияға 
мынадай құжаттарды ұсынуы тиіс: 

1) конкурсқа қатысу туралы өтініш (еркін нысанда жазылған); 
2) мемлекеттік және орыс тілдерінде түйіндеме;
3) өмірбаян (еркін нысанда жазылған); 
4) үміткердің жеке басын куәландыратын құжаттың көшірмесі; 
5) жоғары білімі туралы құжаттың көшірмесі; 
6) еңбек кітапшасының (ол болған кезде) немесе еңбек 

шартының көшірмесіне соңғы жұмыс орнына қабылданғаны 
және еңбек шартының тоқтатылғаны туралы бұйрықтардың үзінді 
көшірмесі; 

7) Қазақстан Республикасы Бас прокуратурасының Құқықтық 
статистика және арнайы есепке алу комитетінің аумақтық 
бөлімшелері берген соттылығы және сыбайлас жемқорлық құқық 
бұзушылықтары жоқ екендігін растайтын құжаттар.

Үміткер конкурстық өтінімнің түпнұсқасын «Түпнұсқа» деп 
белгіленген конвертке салып мөрлейді. Бұл конвертте үміткердің 
аты, жөні, тегі және мекенжайы көрсетілуі тиіс. Конкурсқа қатысу 
үшін қажетті құжаттар хабарландыру жарияланған күннен бастап                    
30 (отыз) күнтізбелік күн аралығында Қызылорда қаласы, Абай 
даңғылы, 27үй мекенжайы бойынша Қызылорда облысының 
денсаулық сақтау басқармасына тапсырылуы тиіс.  

Анықтама үшін байланыс телефоны: 8 (7242) 40-04-51 
(3007,3030,3008).

ОБЪЯвЛЕнИЕ
Управление здравоохранения Кызылординской об лас ти 

объявляет конкурс на занятие должности членов Наблю дательного 
совета Коммунальное предприятие на праве хозяй ственного 
ведения «Многопрофильная городская  боль  ница» Управления 
здравоохранения Кызылординской области».

Дата проведения конкурса: По истечении 30 (тридцати) 
календарных дней со дня размещения объявленияо проведении 
конкурса.

Место проведения конкурса: г. Кызылорда, проспект Абая, 
27, 2этаж, 207 кабинет. Здание управления здравоохранения 
Кызылординс кой области. Телефон для справок: 8 (7242) 400451 
(3007,3030).

наименование государственного предприятия с ука-
занием места нахождения, почтового адреса, телефона: 
Коммунальное предприятие на праве хозяйственного 
ведения «Многопрофильная городская больница» Управления 
здравоохранения Кызылординской области. Индекс 120001, 
Кызылординская область, г. Кызылорда, улица Н.Абуова, зда ние 29. 
Номер телефона: 8/7242/290106, эленктронная почта: 

e-mail:k_ordagorbolnica@mail.ru
Основная деятельность:оказание квалифицированной 

меди цинской помощи населению города и области.
Требования к лицам, избираемым в наблюдательный 

совет, включает наличие высшего образования, а также 
одного из следующих требований: 

1) Наличие опыта работы не менее десяти лет в сфере 
здравоохранения; 

2) Опыта руководящей работы (руководитель юридического 
лица или его заместители) не менее пяти лет в сфере 
здравоохранения; 

3) Являющегося членом общественного объединения в сфере 
здравоохранения. Лицо, изъявившее желание принять участие в 
конкурсе представляет комиссий следующее документы: 

Перечень документов, которые необходимо пред ставить 
для участия в конкурсе: 

1) Заявление об участии в конкурсе (в произвольной форме); 
2) Резюме на государственном и русском языках; 
3) Автобиография ( в произвольной форме); 
4) Копия документа, удостоверяющего личность кандидата; 
5) Копия документа о высшем образовании; 
6) Копия трудовой книжки (при ее наличии) или трудового 

договора либо выписки из приказов о приеме и прекращении 
трудового договора с последнего места работы; 

7) Документы, подтверждающие отсутствие суди мости и 
коррупционных правонарушений, выданные территориальными 
подразделениями Комитета по правовой статистике и 
специальным учетам Генеральной прокуратуры Республики 
Казахстан. 

Кандидат запечатывает оригинал конкурсной заявки в конверт, 
пометив его «Оригинал». На этом конверте должны быть указаны 
фамилия, имя, отчество и адрес кандидата. Необходимые для 
участия в конкурсе документы должны быть предоставлены в 
течение 30 календарных дней с момента публикации данного 
объявления в управления здравоохранения Кызылординской 
области по адресу: город Кызылорда, проспект Абая, 27. 

Телефон для справок: 8 (7242) 400451 (3007,3030,3008).

ЖОБА

ҚЫЗЫЛОРДА ҚАЛАСЫнЫң 
жЕРЛЕРІн АйМАҚТАРҒА БөЛУ 

жОБАСЫн (СХЕМАСЫн) БЕКІТУ 
ТУРАЛЫ

Қазақстан Республикасының Жер кодексінің 8-бабына, Қазақстан 
Республикасының «Қазақстан Республикасындағы жергілікті мемлекеттік 
басқару және өзін-өзі басқару туралы» Заңының 6-бабына сәйкес 
Қызылорда қалалық мәслихаты ШЕШІМ ҚАБЫЛДЫ:

1. Қызылорда қаласының жерлерін аймақтарға бөлу жобасы (схемасы) 
осы шешімнің қосымшасына сәйкес бекітілсін.

2. Осы шешім алғашқы ресми жарияланған күнінен кейін күнтізбелік 
он күн өткен соң қолданысқа енгізіледі.

     Мәслихат төрағасы  Аты-жөні

Шешімге қосымша

Қызылорда қаласының жерлерін 
аймақтарға бөлу жобасы (схемасы)

жОБА

ҚЫЗЫЛОРДА ҚАЛАЛЫҚ 
МӘСЛИХАТЫнЫң шЕшІМІнІң 

КҮшІ жОйЫЛДЫ ДЕП ТАнУ 
ТУРАЛЫ

«Қазақстан Республикасындағы жергілікті мемлекеттік басқару және 
өзін-өзі басқару туралы» Қазақстан Республикасы Заңының 7-бабының  
5-тармағына, Қазақстан Республикасының «Құқықтық актілер туралы» 
Заңының 27 бабының 1-тармағына сәйкес, Қызылорда қалалық 
мәслихаты ШЕШІМ ҚАБЫЛДАДЫ:

1. «Қызылорда қаласы бойынша бөлшек салықтың арнаулы салық 
режимін қолдану кезінде мөлшерлеме мөлшерін төмендету туралы» 
Қызылорда қалалық мәслихатының 2023 жылғы 30 маусымдағы № 45-
5/1 шешімінің (Нормативтік құқықтық актілерді мемлекеттік тіркеу 
тізілімінде № 8438-11 болып тіркелді) күші жойылды деп танылсын.

2. Осы шешім оның алғашқы ресми жарияланған күнінен кейін 
күнтізбелік он күн өткен соң қолданысқа енгізіледі.

 Мәслихат төрағасы  Аты-жөні

ПРОЕКТ

ОБ УТвЕРжДЕнИИ ПРОЕКТА 
(СХЕМЫ) ЗОнИРОвАнИЯ 

ЗЕМЕЛь ГОРОДА 
КЫЗЫЛОРДА

В соответствии со статьей 8 Земельного кодекса Республики 
Казахстан, статьей 6 Закона Республики Казахстан «О местном 
государственном управлении и самоуправлении в Республики Казахстан», 
Кызылординский городской маслихат РЕШИЛ:

1. Утвердить проект (схему) зонирования земель города Кызылорда, 
согласно приложению к настоящему решению.

2. Настоящее решение вводится в действие по истечении десяти 
календарных дней после дня его первого официального опубликования.

 Председатель маслихата  ФИО

Приложение к решению

Проекта (схемы) зонирования земель 
города Кызылорда

ПРОЕКТ

О ПРИЗнАнИИ УТРАТИвшИМ 
СИЛУ РЕшЕнИЯ 

КЫЗЫЛОРДИнСКОГО 
ГОРОДСКОГО МАСЛИХАТА

В соответствии с пунктом 5 статьи 7 Закона Республики Казахстан 
«О местном государственном управлении и самоуправлении в 
Республике Казахстан», пунктом 1 статьи 27 Закона Республики 
Казахстан «О правовых актах», Кызылординский городского 
маслихата РЕШИЛ:

1. Признать утратившим силу решение Кызылординского городского 
маслихата от 30 июня 2023 года № 45-5/1 «О понижении размера ставки 
при применении специального налогового режима розничного налога 
по городу Кызылорда» (зарегистрировано в Реестре государственной 
регистрации нормативных правовых актов под № 8438-11).

2. Настоящее решение вводится в действие по истечении десяти 
календарных дней после дня его первого официального опубликования.

 Председатель маслиахата  ФИО

Мемлекеттік органның атауы Азаматтарды қабылдауды жүргізетін 
адамның аты-жөні, лауазымы

Азаматтарды  қабылдау күні 
мен уақыты

Мемлекеттік органның 
мекен-жай

Байланыс 
телефоны

«Жіңішкеқұм ауылдық округі 
әкімінің аппараты» коммуналдық 

мемлекеттік мекемесі

Әлішев Мұхансерік Қуандықұлы
ауыл әкімі

Әр аптанының сәрсенбі, жұма 
күндері (сағат15.00-ден 17.00-ге 

дейін)

Арал ауданы Тоқабай ауылы, 
Қ.Бердімағанбетов көшесі 

№128 үй

8(724 33-
4-40-01)

«Жіңішкеқұм ауылдық округі әкімінің аппараты» коммуналдық 
мемлекеттік мекемесі басшысының 2025 жылдың І тоқсанына  жеке 

және заңды тұлағаларды қабылдау кестесі

ӘКІМШІЛІК
қамаққа алынды

Азамат С. әкімшілік жаза қолданылғаннан 
кейін бір жыл ішінде қайталап, ішімдік ішкен 
масаң күйде әкесі А.-ға қарсы былапыт сөйлеп, 
қылмыстық жазаланатын іс-әрекет белгiлерiнсіз 
отбасы-тұрмыстық қатынастардағы адамдарға 
сыйламаушылық көрсеткен.

Сот отырысында С. өз кінәсін мойындап, 
сыйламаушылық білдіргенін, жасаған әрекетіне 
өкінішін білдірді. Азамат С. әрекеті кінәсін 
мойындау түсініктемесімен, жәбірленушінің 
арызы және түсініктемесімен, әкімшілік құқық 
бұзушылық туралы хаттамамен және істің басқа да 
құжаттарымен бекітілген.

С. Қазақстан Республикасының әкімшілік 
құқық бұзушылық туралы кодексінің 73-бабының 
2-бөлігімен кінәлі деп танылып, 10 тәулік әкімшілік 
қамаққа алынды.

Қызылорда қаласының әкімшілік құқық 
бұзу шылықтар жөніндегі мамандандырылған 

соты

Шиелі аудандық сотында сотталушы 
Т.-ға қатысты Қазақстан Республикасының 
Қылмыстық кодексінің 200-бабының 
1-бөлігінде көзделген қылмыстық іс қаралды.

Іс құжаттарына қарағанда, сотталушы 
Т. көшеде көлік құралын көріп, автокөлік 
қасына барып, көлік есігінің ашық екендігін 
және автокөліктің ішінде кілті тұрғандығын 
байқап, көлік құралын жымқыру 
мақсатынсыз иеленіп алу пиғылы туындап, 
автокөлікке отырып, көлік құралын жымқыру 
мақсатынсыз иеленіп кеткен.

Сотта сотталушы Т. әрекетін толығымен 
мойындап, жәбірленушімен татуласуына бай-
ланысты істі өндірістен тоқтатуды сұрады.

Сотта жәбірленуші А. сотталушыға 
қатыс ты қозғалған қылмыстық істі өзара 
тату ласуларына байланысты тоқтатуды 
сұрады.

ҚК-нің 68-бабының 1-бөлігіне сәйкес, 
қылмыстық теріс қылық немесе қазаға 
ұшыратумен байланысты емес онша ауыр 
емес немесе ауырлығы орташа қылмыс 
жасаған адам, егер ол жәбірленушімен, 
арыз берушімен татуласса, оның ішінде 
медиация тәртібімен татуласса және 
келтірілген зиянды қалпына келтірсе, 
қылмыстық жауаптылықтан босатылуға 
жатады.

Шиелі аудандық сотының қаулысымен 
Қазақстан Республикасы Қылмыстық 
Кодексінің 200-бабы 1-бөлігімен сотталушы 
Т. Қылмыстық Кодексінің 68-бабының 
1-бөлігінің талабына сай жәбірленушімен 
татуласуына байланысты қылмыстық 
жауаптылықтан босатылып, қылмыстық іс 
өндірістен тоқтатылған.

Шиелі аудандық соты

КөЛІК ҚұРАЛЫн жЫМҚЫРУ 
МАҚСАТЫнСЫЗ ИЕЛЕнГЕн



қмешіт     қшамыА А 3
бет

30.1.2025 жыл

жОЛДЫң 
САПАСЫ 
жАҚСАРАДЫ

Облыс әкімі Нұрлыбек Нәлібаевтың 
төрағалығымен өткен мәжілісте автожол 
саласының мәселелері талқыланды. Оған 
селекторлық режимде қала, аудан әкімдері 
мен жауапты сала басшылары қатысты.

Аймақ басшысы автомобиль 
жолдарының сапасына қатысты 
тапсырмалар жүктеді.

– «өткен жылы Мемлекет басшысы 
Қасым-жомарт Кемелұлы Атырау 
қаласындағы ұлттық құрылтайдың 
отырысында «Авто көлік жолдары – 
елдің экономикалық және әлеуметтік 
тыныс-тіршілігінің күретамыры. 
Сапалы жол жалпы ұлттық міндетке 
айналуы керек. жолдың сапасы 
жақсармай, еліміздің дамуы туралы 
сөз қозғау мүмкін емес» деп атап 
айтты.

Бұған дейінгі жол саласына 
қатысты мәжілістерде сапаға баса 
мән беруді тапсырып келемін. Бұл 
ретте жол активтері ұлттық сапа 
орталығының рөлі ерекше. Орталық 
облыстағы 91 жобадан 1884 сынама 
алып, 138 ақауды анықтаған. Оның 
ішінде Қызылорда қаласындағы 31 
жобадан анықталған 14 ақау бүгінгі 
күнге дейін қалпына келтірілмеген. 
Кемшілікті түзетуді шұғыл арада қолға 
алыңыздар.

Мердігер мекемелер құрылыс 
жұмыстарына заманауи техника 
мен технологияларды пайдаланып, 
сапалы әрі мерзімінде орындауы 
тиіс. Алдағы уақытта сапасыз 
жұмыс үшін мердігер мекемелермен 
қоса, авторлық және техникалық 
қадағалаушылар да жауапты 
болатынын ескеріңіздер.

Облыстық жолаушылар көлі гі және 
автомобиль жолдары басқар масы, Қы-
зылорда қаласы және аудан әкімдері 
бірлесіп автомобиль жолдары мен 
көшелер дің, реконструкциялау, жөн-
деу жұмыстарының сапасын қатаң 
бақылауға алыңыздар. Биылға меже-
ленген жұмыстардың сапалы атқары-
луын қамтамасыз етіңіздер», – деді 
Н.Нәлібаев.

Облыс аумағындағы жергілікті 
маңызы бар автомобиль жолдарының 
ұзындығы 3545 шақырым, оның 1025 
шақырымы – республикалық, 555 
шақырымы – облыстық, 1965 шақырымы 
– аудандық маңызы бар автомобиль 
жолдары.

Былтыр 300 шақырымнан астам 
жол жөндеуден өтіп, жақсы жағдайдағы 
жолдар үлесі 92 пайызға жетті. Биыл 
республикалық және облыстық бюджет
тен бөлініген қаржыға 329 шақырым 
жолдар мен көпірлерді жөндеу жоспар
лануда. Бұл арқылы жақсы жағдайдағы 
жол үлесі 95 пайызға жеткізіледі.

«ӘЛЕМНІҢ ӘМІРШІСІ – ЕҢБЕК» 
Шиелі ауданындағы жаңадан ашылған «Руханият орталығында» Мемлекет 

басшысы жариялаған «Жұмысшы мамандықтары жылына» орай «Әлемнің 
әміршісі – еңбек» атты облыстық әйелдер форумы өтті.

Форумға облыстық әйелдер кеңесінің төрайымы Райкүл Байназарова, іскер 
әйелдер кеңесінің төрайымы Манат Алмашева, зиялы қауым өкілдері, кәсіпкерлер 
және түрлі салада еңбек ететін жұмысшы әйелдер қатысты.

Басқосуды жүргізген Шиелі ауданының әкімі Айтбай Жандарбеков Мемлекет 
басшысының Сыр өңірін ерекше қолдауының арқасында аймақта атқарылған 
жұмыстарға тоқталды. Сонымен қатар, облыс әкімінің бастамасымен соңғы 
жылдары салынған әлеуметтік нысандарды, қолға алынған ауқымды шараларды 
атап өтті.

Атаулы жылға орай ұйымдастырылған ісшараға «Хабар 24» республикалық 
телеарнасындағы «Дархан дала» бағдарламасының түсіру тобы арнайы келіп, 
Сыр елінде атқарылған жұмыстармен танысты.

Өткен жылы өңірдегі «Руханият жылы» аясында барлық 7 ауданда ішінде неке 
қию залы, кітапхана, музей, архив, жастар сарайы, ардагерлер мен аналар үйі бар 
«Руханият орталықтары» бой көтеріп, бірқатары ел игілігіне табысталды.

АНА МЕН БАЛА ОРТАЛЫҒЫНДА 
ЖАҢАШЫЛДЫҚ КӨп...

Аймақ басшысы Нұрлыбек Машбекұлының тапсырмасына сәйкес облыс әкімінің 
бірінші орынбасары Данияр Жаналинов облыстық перинаталдық орталыққа 
барып, ана мен бала күтiмiндегі, медициналық қызмет көрсетудегі жетістіктерді, 
жаңадан алынған аппараттарды көрді.

Орталықтың бас дәрігерi Олег Ким жұмыс тиімділігін арттыру бағытындағы 
бастамаларды атап өтті.

Өткен жылы орталықтың материалдық техникалық базасын нығайтуда 283 
млн.теңгеге 1 УДЗ аппараты, 2 өкпені жасанды желдету, 1 анестезиялықтыныс 
алу аппараты, 3 операциялық шам, медициналық техникалар және “Voluson 
E10” эксперт класты медициналық ультрадыбыстық зерттеу аппараты алынған. 
Сондайақ, мекемеге 49,0 млн.теңгенің 2 санитарлық автокөлігі берілді.

Тағы бiр айта кетерлiгi, облыс әкімдігінің қолдауымен өткен жылы облыстық 
перинаталдық орталық мамандары Мәскеу және Стамбул қалаларында 
тағылымдамадан өтті.

«Неонатальды хирургия» және «Госпитальды фармация» бөлімдері ашылып, 
«Бір күндік клиника» пилоттық жобасы іске қосылды.

Орталықтағы жаңашылдықтармен танысқан Данияр Еренғалиұлы ана мен 
бала денсаулығын жақсарту бағытындағы жұмыстарға сәттiлiк тiледi. 

Жаңадан іске қосылған аппараттар мен қолға алынған бастамалар пациент
тердің медициналық қызметке қолжетімділігін айтарлықтай жақсартатын болады.

КОМпЬЮТерЛІК ТОМОграФИЯ – 
СапаЛЫ ДӘрІгерЛІК КөМеК

Байқоңыр қаласының көпбейінді ауруханасына 405 млн.теңгенiң компьютерлік 
томография аппараты алынды. Жаңа жабдық халыққа сапалы медициналық көмек 
көрсету жұмысын жандандыра түседі. 

Қазақстан Республикасы Президентінің «Байқоңыр» кешеніндегі арнаулы 
өкілі, облыс әкімінің орынбасары Қайрат Нұртай, облыстық денсаулық сақтау 
басқармасының басшысы Олжас Искаков және Байқоңыр қаласы әкімшілігінің 
басшысы Константин Бусыгин Байқоңыр қаласының көпбейінді ауруханасындағы 
компьютерлік томография аппараты кабинетiнiң ашылуына қатысып, ұжымға 
тілектестік білдірді. 

Аурухананың бас дәрігерi Сұлтан Кенжебаев пациенттерге сапалы 
медициналық қызмет көрсету деңгейін жоғарылатудағы жұмыстарды, алдағы 
жоспарларды атап өтті. 

Өткен жылы аурухананың материалдық техникалық базасын нығайту 
мақсатында 300,0 млн.теңгеге 1 сандық маммографиялық жүйе, 1 стационарлық 
цифрлық рентгендік флюорография, 10 науқас мониторы, 1ЛОР комбайн, 10 
дефибрилятор, 1 анестезиялық тыныс алу аппараты, 2 функционалды керуерт 
сатып алынды. Оған қоса құны 98,0 млн.теңге болатын 5 санитарлық автокөлікпен 
қамтамасыз етілді.

Жаңадан іске қосылған аппараттар ауруды ерте анықтау, емдеу ісіне тың серпін 
беріп, қызмет сапасын жақсартады.

– Педагогтардың біліктілігін 
арттыру арқылы білім сапасы да 
жоғарылай түседі. Ал, заманауи 
талапқа сай білім беру үшін мұға
лімдер үнемі өз білімдерін жетіл діріп 
ғана қоймай, жаңа әдістемелерді де 
меңгеруі қажет.

Осыған байланысты өткен жылы 
мектепке дейінгі тәрбиелеу мен 
оқыту мамандығы бойынша 468 
педагог қайта даярлау курсынан 
өтсе, 759 педагог біліктілігін 
арттырған. 2024 жыл білім беру 
саласы үшін жетістікке толы жыл 
болды. Атап айтсақ, "Білім беру 
инфрақұрылымын қолдау” қоры 
мен жергілікті бюджеттің және 
жеке инвесторлардың есебінен 17 
білім беру ұйымының құрылысы 
жүргізілді.

Оның ішінде Қызылорда қала
сында дарынды балаларға арнал
ған 400 орындық физикамате
матика бағытындағы мектеп
интернаты наурыз айында іске 
қосылады деп күтілуде. Одан бөлек, 
2 қосымша білім беру ұйымы мен 
музыкалық колледж ғимаратының 
құрылысы да биыл тапсырылады.

Ал, бүгінгі күні 960 орындық 
6 мектеп, 4 мектепке қосымша 

ғимарат, 350 орындық Қызылорда 
қаласындағы Оқушылар сарайы 
мен Жаңақорған ауданындағы 
200 орындық оқушылар үйі мен 
50 орындық өнер мектебінің 
құрылысы аяқталды. Сонымен 
қатар, Арал ауданында қарасты 
Тоқабай ауылындағы №248, Шиелі 
ауданы Шиелі кентіндегі №252 және 
Жансейіт ауылындағы №133 апатты 
мектептердің мәселесі шешілді. 
Өздеріңіз білесіздер, “Жайлы 
мектеп” ұлттық жобасы бойынша 
6 900 орындық 10 мектептің 
құрылысы жоспарланған еді.

Қазіргі таңда Қызылорда 
қаласы Сырдария өзенінің сол 
жағалауындағы 900 орындық мек
теп, КБИ мөлтек ауданындағы 
600 орындық мектеп, Жаңақорған 
ауданы, Жаңарық елді мекенінде 
300 орындық мектеп және Арал 
қаласындағы 300 орындық Жайлы 
мектеп іске қосылды.

Енді санаулы күнде Жаңақорған 
кентіне қарасты Саяжай шағын 
ауданында 600 орындық мектеп 
пайдалануға беріледі. Сондай
ақ, бұл жылы тағы да 5 мектеп 
пайдалануға берілетін болады, 
деді Асқарбек Темірбекұлы.

Жылуға шағым Жоқ
Президент Әкімшілігі Басшысының 

бірінші орынбасары Дархан 
Сатыбалдының төрағалығымен мәжіліс 
өтті. Күн тәртібінде Мемлекет басшысы 
тапсырмаларының орындалуы, 
оның ішінде «Таза Қазақстан» 
республикалық экологиялық 
бағдарламасының іске асуы және жылу 
маусымының өту барысы талқыланды.

Облыста жылу беру маусымы 
штаттық режимде өтуде, 1067 әлеу
меттік нысан мен 888 көпқабатты 
тұрғын үй жылумен толықтай қамта ма
сыз етілген. Жылуэлектр орталы ғында 
отын қоры, авариялық қор жасақ талған. 
Қазір кәсіпорында 5,3 мың тонна мазут 
пен 193 тонна дизель отыны бар.

Барлық әлеуметтік нысанның отын 
қоры толық. Жылу беру маусымы 
қарсаңында белгіленген, тұрғындар 
мен әлеуметтік нысандарға қажетті 162 
мың тонна көмірдің138 мың тоннасы 
қоймаларға жеткізілген.

«Таза Қазақстан» республикалық 
экологиялық бағдарламасы аясында 
санитарлық тазалық, абаттандыру 
және тұрғындардың өмір сүруіне 
қолайлы жағдай жасау мақсатында 

өңірлік жоспар бекітіліп, кешенді 
жұмыс жүргізілуде. Демеушілік 
есебінен және облыстық бюджеттен 
Қызылорда қаласындағы орталық 
алаң қайта жаңғыртылды, 28 ескі 
көпқабатты тұрғын үйдің қасбеті 
заманауи панельмен қапталды, 20 
көпқабатты тұрғын үйдің аулалары 
абаттандырылды. Теміржол вокзалы 
ғимараты мен перроны күрделі 
жөндеуден өтті.

Балалардың игілігі үшін 80 ойын 
және спорт алаңы, Жаңақорған 
ауданында демалыс паркі, Сырдария 
ауданы Нағи Ілиясов ауылында 
«Еңбекшілер аллеясы» пайдалануға 
берілді. Қармақшы ауданы Жаңажол 
ауылының орталық алаңы және 
Жалағаш ауданы Таң ауылының 
көшелері абаттандырылып, 
жарықтандырылды.

Облыстық бюджеттен бөлінген 800 
млн. теңгеге 17 көпқабатты тұрғын 
үйдің аулалары, 200 млн. теңгеге 14 
спорт және ойын алаңы салынып, 
7 балалар ойын алаңы жөндеуден 
өткізілді. Демеушілер есебінен 63 
көпқабатты тұрғын үй мен 2 әлеуметтік 

нысанның қасбеті заманауи үлгіде 
әрленуде.

Аудандарда 320 млн. 
теңгеден астамқаржыға көшелер 
абаттандырылып, ойын алаңдары мен 
скверлер салынды.

Өткен жылы аймағымызда мекеме 
ғимараттарының қасбеті, аулалардағы 
балалар ойын және спорт алаңдары, 
көшелердегі жарықтандыру мен 
аялдамаларды әрлеу, сырлау, 
безендіруге біркелкі дизайн код 
бекітілді. Барлық елді мекендегі 
мекеме ғимараттары, аулалар, ойын 
алаңдары, аялдамалар, жарық 
бағаналары бірыңғай архитектуралық 
талаптарға сәйкестендірілді.

Өңірде жыл сайын «Үлгілі елді 
мекен» конкурсы өткізілуде. Соңғы 
екі жылда 1 млрд. 500 млн. теңге 
бөлініп, үздік атанған елді мекендерге 
48 арнайы техника табысталды.Биыл 
осы бағытқа 564 млн. теңге бөлініп, 19 
коммуналдық техника жеңімпаздарға 
табысталмақ. Өткен жылы коммунал
дық салаға және абаттандыру мекеме
леріне 106 ар найы техника сатып 
алынып, қазір ел игілігіне қызмет етуде.

аралда зауыт салынады
Президент Әкімшілігі Басшысының бірінші орынбасары 

Дархан Сатыбалдының төрағалығымен мәжіліс өтті. 
Күн тәртібінде Мемлекет басшысы тапсырмаларының 
орындалуы, атап айтқанда, Аралда кальцийленген сода 
зауытын салу және инженерлік инфрақұрылым жүргізу, 
Көкшетау қаласының инфрақұрылымын дамытуға, оның 
ішінде жылу, су, газ және энергиямен жабдықтау объектілеріне 
республикалық бюджеттен қаржы бөлу, жергілікті маңызы 
бар 95% автомобиль жолдарын жақсы және қанағаттанарлық 
жағдайға келтіру барысы қаралды.

Мәжілісте Дархан Амангелдіұлы Аралда кальцийленген 
сода зауытын салу және инженерлік инфрақұрылым жүргізу 
ел үшін маңызды, әрі қажетті жоба екенін ерекше атап өтті.

Жиынға селекторлық байланыс арқылы қатысқан облыс 
әкімі Нұрлыбек Нәлібаев талқыланған мәселеге орай 
баяндама жасады. 

– «Мемлекет басшысы ҚасымЖомарт Кемелұлы 
2019 жылы Қызылорда облысына іссапары кезінде «Арал 
қаласында кальцийленген сода өндіретін зауыт салу» 
жобасына инженерлік инфрақұрылым жеткізіп, іске асыруды 
тапсырды. Әкімдік мемлекеттік қолдау ретінде 902 гектар 
жер телімін Арал ауданынан табыстады. «Бизнестің жол 
картасы» бағдарламасы аясында 20192020 жылдары 4,8 

млрд. теңгеге инженерлікинфрақұрылымдық жұмыстар 
басталған. Бүгінде 545,4 млн. теңгесі республикалық бюджет 
есебінен игерілді. Жоба бастамашысы зауыт құрылысын 
бастаса, инфрақұрылым жеткізу жұмыстары жалғасатын 
болады. Зауыттың жобасметалық құжаттамасы әзірленіп, 
мемлекеттік органдардан оң қорытынды алынды» – деді 
аймақ басшысы. 

Облыс әкімі 2021 жылы «Чайна Гонконг Лонджи» 
қытайлық компаниясымен құрылтай шарты жасалғанын, 
алайда, геосаяси жағдайға байланысты инвестор жобаға 
қатысуын тоқтатқанын атап өтті. 

– «Сол себепті қаржыландыру мәселесі шешілмей, зауыт 
құрылысы 6 жыл қатарынан кейінге шегерілді. Осыған орай 
тапсырманың орындалу мерзімі екі рет ұзартылды. Өткен 
жылдың 9 қыркүйегінде жауапты мемлекеттік органдардың, 
мүдделі тараптардың қатысуымен өткен мәжілісте 
қаржыландыру схемасы мақұлданды» – деді Нұрлыбек 
Машбекұлы. 

Үкімет қолдауының арқасында жобаны қаржыландыру 
мәселесі қаржы институттары арқылы оң шешімін тапты. 
«Арал Сода» серіктестігінің кальцийленген сода шығару 
зауытының құрылысын осы жылдың ІІІ тоқсанында бастап, 
2028 жылдың соңына дейін аяқтау жоспарланды. 

Қызылорда облыстық білім 
басқармасының басшысы А.ЕСжАнОв:

БІЛІМ САЛАСЫНА 
БӨЛІНГЕН ҚАРЖЫ
16,9 ПАЙЫЗҒА АРТТЫ
Биыл білім саласына бөлін ген қаржы өткен жылмен салыстыр
ғанда 16,9 пайызға артқан. Бұл өз кезегінде балалардың қауіпсіз 
әрі жайлы ортада білім алуына және педагогтардың кәсіби 
дамуына жеткілікті жағдай жасауға мүм кін дік береді. Бүгін Өңірлік 
коммуни кациялар қызметінің ақпарат алаңында облыстық білім 
басқармасының басшысы Асқарбек Есжанов салада атқарылған 
жұмыстарды қорытындылады.

Қалалық қоғамдық даму бөлімінің 
басшысы Айдын Қайруллаев 
бұқаралық ақпарат құралдарының 
өкілдеріне өткен жылы салада 
атқарылған жұмыстар мен алдағы 
жоспарлар бойынша баспасөз 
конференциясын өткізді.

Жалпы қалалық қоғамдық даму бөлімі 
қоғамдық-саяси тұрақтылықты сақтау, 
діни, этносаралық қарым-қатынасты 
нығайту, сондай-ақ азаматтық қоғам 
институттарын дамыту және қолдау, 
мемлекеттік ақпараттық, жастар саясатын 
жүргізу бағытында жауапты мемлекеттік 
органдармен, мекемелермен, қоғамдық 
бірлестіктермен бірлесе отырып, тиісті 
шаралар жүргізіп келеді.

- Жыл көлемінде қаладағы азаматтық 
қоғам институттарымен бірқатар жұмыс-
тар атқарылды. Жыл сайын мемлекеттік 
тапсырыс арқылы азаматтық қоғам құры-
лымдарына қаржылай қолдау көрсету 
көлемі де ұлғайып келеді. Мемлекеттік 
әлеуметтік тапсырыс аясында үкіметтік 
емес ұйымдар арқылы 2023 жылы 6 
әлеуметтік жоба жүзеге асырылса, 2024 
жылы 8 әлеуметтік жоба бойынша 
жұмыстар жасалды. Осы жобалар негі-
зінде «Мерейлі отбасы» байқауының 
қалалық кезеңі, «Үздік аула», «Ұшқыр 
қалам» сынды тағы да басқа ауқымды іс-
шаралар ұйымдастырылып келеді. Бүгінде 
Қызылорда қаласы бойынша облыстық 
әділет департаментінде 461 үкіметтік емес 
ұйым тіркелген. Осы ретте, «ҮЕҰ дерек қор 
базасына» есептік ақпарат ұсыну мерзімі 
өзгеріссіз 2025 жылғы 1 қаңтардан бастап 

31 наурызға дейін жалғасатынын 
естеріңізге саламыз, - деді бөлім 
басшысы Айдын Бөкенбайұлы.

Саланың негізгі бағыттарының 
бірі – мемлекеттік жастар 
саясаты. Қызылорда қаласында 
статистикалық мәліметке сәйкес, 
2024 жылға 358 235 халық, оның 
ішінде 101 020 жастар. «Qosyl» 
қалалық жастар ресурстық 
орталығы тарапынан жастардың 
барлық санаттарын қамти отырып, 
түрлі форматтағы және ірі көлемді 
шаралар ұйымдастырылып келеді. 
Атап айтқанда, базар және NEET 
санатты жастар арасында кіші 
футболдан «Достық кубогі» 
турнирі, «Qyzylorda open Fest», 

«Бала психологиясы» тақырыбындағы 
психолог мамандардың оқытуы, 
жұмысшы мамандықтар арасында «Жас 
дәнекерлеушілер», «Жас тігіншілер», 
«Жас электриктер», «Жас аспаздар» «Жас 
құрылысшы» байқаулары, жұмыссыз 
жастар үшін оқытулар мен тренингтер 
ұйымдастырылды. Жылдың қорытынды 
«Qosyl Премия» шарасында үздік 7 жасқа 
Қала әкімінің «Самғау» жастар сыйлығы 
табысталды. Құқық бұзушылықтың алдын 
алу мақсатында қала әкімдігі жанынан 
құрылған жедел топ, ювеналды полиция 
бөлімшесінің қызметкерлерімен бірге жыл 
басынан бері 33 рет түнгі рейд жұмыстары 
жүргізілді. Жалпы, орталық қызметін 2024 
жылы 8130 жас пайдаланып, 4015 жас 
мамандардан кеңес алған.

- 2025 жылға арналған қалалық 
қоғамдық-саяси маңызды іс-шаралардың 
күнтізбелік жоспары әзірленіп, бекітілді. 
Жоспарда қоғамдық-саяси маңызды 
оқиғалар, республика көлемінде аталып 
өтілетін атаулы даталар, ұлттық және 
мемлекеттік мерекелік күндер, белгілі 
тұлғалардың мерейтойлары мен өңірдің 
тарихи-мәдени және идеологиялық маз-
мұнын айшықтайтын шаралар қамтылды. 
Сондай-ақ, Мемлекет басшысының 
жарлығына сәйкес «Жұмысшы мамандық-
тар» жылы аясында жастарға кәсіби 
бағдар беру, бос жұмыс орындары жәр-
мең келерін ұйымдастыру, жұмысшы 
мамандықтарды дәріптеу бойынша бір-
қатар шаралар атқару жоспарлануда, - 
дейді бөлім басшысы.

“АЛТЫн 
ДОМБЫРАнЫң” 
КҮМІСІ КЕЛДІ

Шымкент қаласында өткен “IV Күміс домбыра” 
республикалық жастар айтысында топ жарған 
дәстүрлі орындаушы, ақын, жырау, күміс домбыраны 
қанжылаған Бексұлтан Орынбасаровты жерлестері 
құрметпен күтіп алды.

Қызылорда облысының мәдениет, архивтер және 
құжаттама басқармасы басшысының орынбасары 
Жанұзақов Қуаныш Қуантқанұлы сөз сөйлеп, 
айтыскерді жеңісімен құттықтады.

Бексұлтан Орынбасаровтың ұстазы белгілі 
жырау, жыршы, бірнеше дастандар мен 
толғаулардың авторы, халықаралық, республикалық 
жыр додаларының жеңімпазы Айбек Тәңірбергенов 
те жылы лебізін білдірсе, белгілі жырау Қасарбек 
Кәрібаев ақ батасын берді .

СПОРТТы СеРік еТкендеР 
көбейіП келеді

Қалалық дене тәрбиесі, спорт және туризм бөлімінің басшысы Қайрат 
Есенгелдиев бұқаралық ақпарат құралдарының өкілдеріне өткен жылы салада 
атқарылған жұмыстар мен алдағы жоспарлар бойынша баспасөз конференциясын 
өткізді.

Жалпы қалада тұрғындардың дене шынықтыру және спортпен шұғылдануына 
арналған 652 спорттық нысан бар. Оның ішінде 3 стадион, 125 спорт зал, 11 
спорттық кешен, 122 жапсарлас залдар, 364 жазықтық құрылғылар, 9 бассейн, 
6 ату тирлері, 8 теннис корты, хоккей корты, ипподром, есу базасы және жеңіл 
атлетикалық манеж қала тұрғындарына қызмет көрсетуде. 

Бұқаралық спорт түрлерімен жүйелі айналысу көрсеткіші өткен жылы 
155 755 адамды құрап, меже 43,1%ға орындалды. 192 спорттық ісшара 
ұйымдастырылып, оған 13 051 адам қамтылды. Бұдан бөлек, 56 республикалық 
және облыстық деңгейдегі жарыстарға 954 спортшы қатыстырылды.

 Жастардың бос уақытын тиімді пайдалану және бұқаралық спортты дамыту 
мақсатында бөлімге қарасты Қажымұқан Мұңайтпасұлы атындағы спорт клубында 
спорттың 11 түрінен үйірме жүргізілуде. Аталған үйірмелерде 1396 қала тұрғыны 
тұрақты негізде спортпен шұғылдануда. Аталған үйірмелердің спортшылары 
спорттың парапауэрлифтинг, қоянқолтық ұрыс, грэпплинг түрлерінен жарыстарға 
қатысып, жүлделі І, ІІ, ІІІ орындар алып, нәтижелі жетістіктер көрсетуде,  деді 
бөлім басшысы.

Халықтың әлеуметтік әлсіз тобы қатарындағы қала тұрғындарын қолдау 
мақсатында әр ай сайын аз қамтылған, көп балалы отбасындағы балаларға және 
қала жастарын қол жетімді спорт инфрақұрылымымен қамту бойынша «Евразия» 
(жүзу бассейні), «Мұз айдыны» спорт кешендеріне 17 600 адамға жолдамалар 
берілген.

Қызылорда қалалық ардагерлер кеңесінің ас беру мәдениеті мен жаназа рәсімдерін 
бірізділікке түсіру жөнінде кеңейтілген жиыны өтті. Ардагерлер кеңесінің бұл бастамасы 
халқымызды ысырапшылдықтан арылтып, жаназа рәсімдерінің түпкі мәнін сақтауға 
бағытталған. Оған ардагерлер кеңесінің төрағасы Шакизат Төребаев, қала әкімінің 
орынбасары Дархан Тұрсынбаев, қаланың бас имамы Берік Сүлейменов, ҚМДБ өкілдері 
мен қаланың, кент, ауылдық округтердің ардагерлері, зиялы қауым, БАҚ өкілдері және 
жастар қатысты.

Жиында Қызылорда облысы ардагерлері кеңесінің, ҚМДБ Қызылорда облысы 
бойынша өкілдігінің ас беру мәдениетіне қатысты бірлескен Үндеуінен туындаған 
мәселелер жан-жақты айтылды.

Қалалық ардагерлер кеңесінің төрағасы Шакизат Төребаев ас беру, жаназа шығару, 
зират салу, жалпы марқұм болған адамдарды жөн-жоралғыға сәйкес жерлеу мәдениетін 
халқымыздың дәстүрі мен Қазақстан мұсылмандары діни басқармасының әдістемелеріне 
негіздеп, бір ізге салу аса маңызды екенін жеткізіп, облыстық ардагерлер кеңесінің 
Үндеуін қолдауға шақырды.

Еуропалық сайлауды ұйымдастыру
шылар қауымдастығының бастамасы
мен басталған Дүниежүзілік сайлау күні 
биыл жиырмасыншы рет атап өтіледі. 
Бұл – сайлау жөнінде халықаралық 
келісімдерге қол қойылған күн. 

Қазақстан беделді халықаралық 
ұйым дарға мүше болып кіргендіктен, 
еркін және бәсекелі сайлау өткізу бойын
ша қабылдаған барлық міндеттемесін 

орындауға күш салып келеді.
Еліміз тәуелсіздік алған кезеңдер

дерден бері қарай ірі сайлау науқан
дары өткізілді. Атап айтқанда – 1995 
жылғы Президент өкілеттігін ұзарту 
және Конституцияны қабылдау туралы, 

2022 жылғы Конституцияға өзгерістер 
мен толықтырулар енгізу жөніндегі 
референдум, 2024 жылғы АЭС салу 
туралы референдум, одан кейінгі 

Пре зидент, Парламент Сенаты мен 
Мәжілісінің және барлық деңгейдегі 
мәслихаттардың сайлаулары өткізілді. 
Сондайақ 2023 жылы аудандар мен 
облыстық маңызы бар қалалардың 
әкімдерін сайлау пилоттық режимде 
жүзеге асырылды. Бұған қоса 2021 жыл
дан бастап ауыл әкімдерінің сайлауы 
енгізіліп, қазіргі уақытта ауыл әкімдерін 
халық тікелей сайлайды. 

Биыл Қызылорда қаласында 
өкілет тік мерзімі аяқталатын бірқатар 
ауылдық округтер әкімдерінің сайлауын 
өткізу жоспарлануда.

Сонымен қатар, ел аманатын арқа
лап, халыққа қызмет жасауды мақсат 
тұтқан сала мамандары мүгедектігі 
бар адамдар үшін қолжетімділікті қам
тамасыз етуді басты назарға алып, 
бұл бағытта учаскелік сайлау комис
сияларын арнайы дауыс беру кабина
ларымен жабдықтауды қолға алды.

Межеленген міндеттер мерзімінде, 
өзекті мәселелер өз уақытында орын
далады. Әрбір сайлау комиссиясы 
сай лау процестерін заң аясында және 
ашықтық қағидатына сай өткізуге 
әрдайым мүдделі.

Қызылорда қалалық аумақтық 
сайлау комиссиясы

АҚПАн АйЫнЫң БІРІншІ БЕйСЕн БІ СІ - 
ДҮнИЕжҮЗІЛІК САйЛАУ КҮнІ

ҚұРылыСТан 
біРіншіміз...

Соңғы жылдары Қызылорда құрылысы қарқынды қалаға 
айналды. Білім саласы бойынша “Жайлы мектептер” бой 
көтеріп, салаға лайықты көңіл бөлінуде. Бүгінде 4 мектептің 
құрылысы аяқталса, қалған 5 мектеп 2025 жылдың соңына 
дейін пайдалануға беріледі деп жоспарлануда. Құрылыс 
саласындағы қарқынды жұмыстар легін облыстық құрылыс, 
сәулет және қала құрылысы басқармасының басшысы Ерлан 
Төрәлиев тізбектеп берді. 

 Денсаулық саласы бойынша 22 құрылыс нысаны 
жүргізіліп, 15і пайдалануға берілді. «Ауылда денсаулық 
сақтауды жаңғырту» ұлттық жобасы аясында республикада 
алғашқы болып 9 амбулатория мен 2 фельдшерлікакушерлік 

бекет пайдалануға беріледі. 
Сондайақ, Қызылорда қаласында 300 орындық 

көпбейінді аурухананың құрылысы жүргізілуде.
Бұған дейін, қаламыздағы Сырдария өзенінің сол 

жағалауында орналасқан Қан орталығы ел игілігіне табыс
талды. Сондайақ “Руханият жылы” аясында аудандарда 
7 “Руханият орталығы” бой көтерді. Әзірге олардың екеуі 
халық игіліне жұмыс жасауда. Аймағымыздың ажарын 
айшықтай түскен ғимараттардың бірі  Өнер орталығы. 
Мәдениет саласына да лайықты көңіл бөлінуде. Облыс 
орталығында халықаралық стандарттарға сәйкес 11 мың 
орындық орталық стадион, жабық бассейні бар көп салалы 
дене шынықтырусауықтыру кешені салынуда. Жақын арада 
Қызылорда қаласында «Қызылорда Арена» көпбейінді спорт 
кешенінің құрылысы басталады.

Биыл бюджеттен тұрғын үй құрылысына және жеке 
салушылардан дайын пәтерлер сатып алуға қажетті қаржы 
бөлініп 2500ден астам пәтер сатып алынды. Атап өтетін 
жайт, облысымыз халықтың әлеуметтік осал топтарына 
тұрғын үй сатып алу бойынша республикада 2ші орында.

Бүгінде тұрғын үй құрылысы бойынша барлығы 1910 
пәтерден тұратын 33 көпқабатты тұрғын үйдің құрылысы 
жүргізілуде, деді Ерлан Кәрімбекұлы.

«АС БЕРУ МӘДЕНИЕТІ» –
ыСы РАп шыл ДықТы 
БолДыРМАйДы

қайрУЛЛаевТЫҢ 
қарЫМЫ қарқЫНДЫ

ҚыЛМыС
10 %-ға азайды...

Полиция департаментінің басты 
міндеті – қылмысқа қарсы күрес жүргізу, 
жол қауіпсіздігін сақтау, есірткіге қарсы 
ісшараларды жүзеге асыру және 
тұрғындармен ашық әрі тиімді байланыс 
орнату. Қызметкерлердің кәсіби деңгейін 
арттыру мен заманауи технологияларды 
енгізу арқылы полиция жұмысының 
сапасы жақсарған. Облыстың 
криминогендік ахуалы тұрақты. 2024 
жылы ауыр және аса ауыр қылмыстар, 
ауырлығы орташа және онша ауыр емес 
қылмыстарды ашу пайызы жоғарылаған. 
Бұл туралы Қызылорда облыстық 
полиция департаменті бастығының 
орынбасары полиция полковнигі 
Тоқтыбаев Серік мәлімдеді.

 Былтыр қылмыс саны 10 пайызға 
азайды. Сонымен қатар ұрлық 28,2 
пайызға, мал ұрлығының 48,5 пайызға 
тіркелуі төмендеді. Жалпы қылмыстың 
негізгі түрлері бойынша ашу көрсеткіші 
жақсарды. Қазіргі таңда киберкеңістікте 
өте өзекті болып отырған қылмыс түрі 
– ғаламтордағы алаяқтық. Интернет 
кеңістіктегі қызмет көрсету түрлері 
көбейген сайын, оның айлатәсілі 
де түрленіп жатыр. Олардан облыс 
тұрғындарын сақтандыру мақсатында 
қауіпсіздік шараларын қолдану 
туралы түсіндірме жұмыстары кеңінен 
жариялануда. Заманауи технологияның 
көмегімен атқарылған жұмыстың 
нәтижесінде аталған қылмыстың 88 
дерегі ашылып, 76 интернеталаяқ 
құрықталды,  деді Серік Әбдімәуленұлы.

3445 шақырым. Бұл облыс 
аума ғында жергілікті маңызы бар 
автомобиль жолдарының жалпы 
ұзындығы. Оның 1024,5 км респуб
ликалық, 555 км облыстық, 1965,5 км 
аудандық маңызы бар автомобиль 
жолдары. 2024 жылы 95 жобаға 
300 км аса құрайтын автомобиль 
жолдары мен көшелер және көпір 
өткелдері жөндеуден өткізіліп, 
нәтижесінде сапалы жолдардың 
үлесі 92 пайызды құрады. Қаланың 
күре жолы саналатын әуежайға 
кірме жолы мен Көшербаев, Қожа 
Ахмет Яссауи, Жаппасбай батыр 
көшелеріне кеңейту жұмыстары 
жүргізілді. Ал биылғы жоспар 
Тәуелсіздікке 25 жыл көшесін кеңейту 
жұмыстарын аяқтап, Әбілхайыр 
хан көшесінен Саламатов көшесіне 
дейін Сырдария бөгеті бойымен 
жол салу. Қала көшелерінің жай
күйін және атқарылатын өзге де 
жұмыстарды облыстық жолаушылар 
көлігі және автомобиль жолдары 
басқармасының басшысы Жәнібек 
Сыздықов баяндап берді.

 Облыс тұрғындарының кө
кейін де жүрген мәселелердің бірі 
темір жол өткелдерін салу бола
тын. Аталған мәселені шешу 
мақсатында 2024 жылы Қызылорда 
қаласында жер асты және Арал 
мен Жаңақорған аудандарында 
ас палы темір жол өткелдерінің 
құры лысы басталды. Сонымен 
қатар, республикалық маңызы 

бар «ҚызылордаЖезқазған» күре 
жолы біраз жылдардан бері күр
меуі шешілмей келген, халықтың 
арасында біраз талқыға салынған 
мәселе лердің бірі болды. Осы 
орайда аймақ басшысының тікелей 
қадағалауымен республикалық ма
ңызы бар жолдың құрылысы қар
қынды жүруде. Қызылорда қала
сының сол жағалауында жоба құны 
975 млн. теңгені құрайтын жаңа 
автовокзал құрылысы салынып, 
пайдалануға берілді. Бүгінгі таңда 
«Қызылорда» автобус паркі» ЖШСі 
қалалық бағытта 32 маршрутты 
қамтып отыр. Шаһарда «Экотакси» 
қызметін құру жобасы бойынша 
100 дана электромобиль алынып, 
қала тұрғындары мен қонақтарына 
қызмет көрсетуде. 

Мемлекет басшысының тап
сырмасы бойынша Премьер
министр Олжас Бектеновтың қаты
суымен Қызылорда қаласындағы 
«Қорқыт Ата» әуежайының жаңа 
жолаушылар терминалының ашылу 
салтанаты өтті. Аталған жаңа 
жолаушылар терминалы «Болат 
Өтемұратов қоры» жеке қорының 
демеушілігімен салынды. Темір 
жол көлігі саласы бойынша айта 
кетсем, 2024 жылы «Қызылорда
Семей» жолаушылар пойызының 
жаңа вагондарының тұсаукесер 
рәсімі өтті. Осы бағытта 44 вагон 
сатып алынды,  деді Жәнібек 
Шәкімбайұлы.

“Өңірлік коммуникациялар қызметінен”

ЖОЛАУШЫЛАР ТАСЫМАЛЫ ЖАқСАРдЫ



қмешіт     қшамыА А 30.1.2025 жыл

ӘЛЕМДІК жӘнЕ ДӘСТҮРЛІ ДІнДЕР 
КөшБАСшЫЛАРЫнЫң СЪЕЗІ. 

Биылғы жылы Қазақстанда Әлемдік және 
дәстүрлі діндер көшбасшыларының съезі өтеді.
Бұл ислам, христиан, иудаизм, буддизм, 
синтоизм, даосизм және басқа діндердің 
көшбасшылары бір шаңырақ астында бас 
қосып, әлемнің дамуындағы өзекті мәселелерді, 
соның ішінде, діннің қоғам дамуына ықпалы 
бойынша пікір алмасатын жоғары деңгейдегі 
ісшара.

Съезд алғаш рет 2006 жылы және соңғы 
рет 2022 жылы өтті. 2022 жылдың 1415 
қыркүйегінде Астанадағы 7ші съезд отырысы 
«Әлемдік және дәстүрлі конфессиялар 
көшбасшыларының адамзаттың пандемиядан 
кейінгі кезеңдегі әлеуметтікрухани дамуындағы 
рөлі» тақырыбымен өтті.

Съезге 50 елден 100 делегация қатысты.
2025 жылы сегізінші рет ұйымдастырылатын 

шараның тақырыбы қазіргі замандағы тұрақсыз 
ахуалды ескеріп, өзекті мәселелерді қамтиды 
деп күтілуде. Діндер лидерлерінің съезіне 10
ден астам делегация қатысады.

ҚАЗАҚСТАнДАҒЫ ҚЫТАй 
ТУРИЗМІнІң жЫЛЫ. 2025 жыл 

Қазақстандағы Қытай туризмінің жылы болып 
жарияланды. Бұл туралы сәйкес шешімді 
Қазақстан президенті ҚасымЖомарт Тоқаев пен 
Қытай Халық Республикасының Төрағасы Си 
Цзиньпин қабылдады.

«Қазақстанда екінші «Лу Бань 
шеберханасын» ашу, сондайақ Қазақстанда 
Қытай туризм жылын өткізу туралы шешім 
қабылданды»,  деді Си Цзиньпин Қазақстанға 
сапары аясында Ақордада БАҚ өкілдеріне 
берген сұхбатында.

2024 жыл Қытайда Қазақстан туризмі жылы 
болып жарияланды. 28 наурызда Бейжіңде 
Қытайдағы Қазақстан туризмі жылының ресми 
ашылуы өтті.

Өткен жыл аясында туризм және 
инвестицияларды дамыту бойынша 
ҚазақстанҚытай форумы, Қазақстан 
облыстарының көрмесі, этноауылдағы мәдени 
ісшаралар, сонымен қатар галаконцерт 
ұйымдастырылды.

ҚАЗАҚСТАн ХАЛҚЫ 
АССАМБЛЕЯСЫнА 30 жЫЛ. 2025 

жылы Қазақстан халқы Ассамблеясының 
құрылғанына 30 жыл толады. Осы мерейтойлық 
датаға орай 150ден астам ісшара 
ұйымдастырылады деп күтілуде. Қазақстан 
мен шет мемлекеттерде өтетін бұл ісшаралар 
кемінде 1,5 млн. адамды қамтиды деп көзделіп 
отыр.

Қазақстан халқы Ассамблеясы — 1995 
жылдың 1 наурызында Қазақстан Республикасы 
президентінің жарлығымен құрылған мемлекет 
басшысы жанындағы консультативтікеңесші 
орган. 2008 жылдың 20 қазанында Қазақстан 
Республикасының «Қазақстан халқы 
Ассамблеясы туралы» Заңына қол қойылды. 
Осы заң этносаралық қатынастар саласындағы 
негізгі принциптерді айқындай отырып, 
Қазақстан халқы Ассамблеясы мен оның 
құрылымдарының мәртебесін заң деңгейінде 
бекітті.

«ҚЫТАй - ОРТАЛЫҚ АЗИЯ» 
САММИТІ. Алдағы «Қытай  Орталық 

Азия» саммиті Қазақстанда өтеді.
2023 жылдың 1819 мамырында Қытайдың 

Сиань қаласында өткен саммитте Си Цзиньпин 
бұл саммитті «Қытай мен Орталық Азия елдері 
басшыларының екі жылда бір рет Қытайда және 
аймақ елдерінде кезектесіп өтетін кездесулер 
тетігін ресми түрде құру» мүмкіндігі деп атады. 
Дәл сол саммитте мемлекет басшылары «Сиань 
декларациясына» қол қою кезінде кезекті 
«Қытай  Орталық Азия» саммиті Қазақстанда 
өтетінін жариялады.

Сиань қаласындағы саммитке Қазақстан 
президенті ҚасымЖомарт Тоқаев, 

Қырғызстан президенті Садыр Жапаров, 
Тәжікстан президенті Эмомали Рахмон, 
Өзбекстан президенті Шавкат Мирзиеев 
және Түрікменстан президенті Сердар 
Бердімұхамедов қатысты.

ЕКІншІ РЕСЕй-ҚАЗАҚСТАн МЕДИА 
фОРУМЫ. 2025 жылы Астанада өтеді. 

Бұл форум Ұлы Отан соғысындағы Жеңістің 
80 жылдығына арналады. Бұл шара екі ел 
арасындағы ақпараттық ынтымақтастықты одан 
әрі дамытады деп күтілуде.

Ресейлік тарап өз кезегінде медиафорумды 
Жеңіс мерейтойына орайластыру аясында 
барынша қолдау көрсететінін жеткізді. Олардың 
қатарында соғыс жылдарында түсірілген 
архивтік суреттер мен түрлі деректерді ұсыну 
бойынша қолдау бар.

Қазақстан мен Ресейдің жетекші бұқаралық 
ақпарат құралдары қатысқан алғашқы форум 
2024 жылдың қарашасында Мәскеуде өткен 
болатын.

Бұл шара Ресей президенті Владимир 
Путиннің Қазақстанға сапары қарсаңында 
арнайы ұйымдастырылды.

жЕңІСКЕ 80 жЫЛ, БАйҚОңЫРҒА 
70 жЫЛ. 2025 жылы Ұлы Отан 

соғысындағы Жеңіске 80 жыл толады. Осыған 
байланысты Қазақстанда бірқатар ауқымды іс
шаралар ұйымдастырылады.

Ресей президенті Владимир Путин 
Қазақстанға ресми сапармен келгенде 
ҚасымЖомарт Тоқаев «келесі жылы бірлесе 
атқаратын көптеген жұмыс күтіп тұрғанын, 
2025 жыл мол мүмкіндікке бастау болатынын» 
айтты.

 «Біршама ортақ жобаны жүзеге асыру 
міндеті тұр. 2025 жылы Ұлы Жеңістің 80 
жылдығы және «Байқоңыр» ғарыш айлағының 
70 жылдығы бар. Осы айтулы даталарға орай 
екі елде мерекелік ісшаралар өткізуге келістік. 
Көріп отырғандарыңыздай, екіжақты күн тәртібі 
нақты бастамалармен және жаңа мазмұнды 
жобалармен ұдайы толығып отыр», – деді 
Қазақстан президенті.

ҒАРЫшТАҒЫ ТӘУЕЛСІЗДІК. Қазақстан 
2025 жылы ғарышқа тәуелсіз қол жеткізе 

алады. Яғни, ғарышқа тәуелсіз шығуды 
қамтамасыз ететін Қазақстанның меншікті 
метеорологиялық зымыраны ұшырылады.

Сенаттың жалпы отырысында Цифрлық 
даму, инновациялар және аэроғарыш 
өнеркәсібі министрі Жаслан Мәдиев 
метеорологиялық зымыранды ұшыру 2025 
жылға, ал жеңіл зымыранды сынақтан 
өткізу 2030 жылға жоспарланып отырғанын 
мәлімдеді.

Мұндай операциялар зымыранды 
ғарышқа шығарудың жеке құралдарын қажет 
ететіндіктен, Қазақстан «Роскосмоспен» 
«Бәйтерек» ғарыш зымыран кешені бойынша 
жұмысты қайта жаңғыртты. Қазақстан 
мен Ресей арасындағы «Бәйтерек» 
кешенін құру туралы келісім 2021 жылы 
жаңартылып, құжатта ресейлік тарап 
зымыран тасығыштарын қаржыландыруды 
және дайындауды, ал қазақстандық тарап 
қаржыландыруды және жаңғыртуды 
қамтамасыз етеді деп көрсетілген.

«БОЛАшАҚ ОйЫнДАРЫ» КЕЛЕСІ 
жЫЛҒА ҚАЛДЫРЫЛДЫ. 2025 

жылы Қазақстанда тағы бір маңызды ісшара 
болуы керек еді. Бұл  «Болашақ ойындары». 
Алайда елдегі су тасқынына байланысты 
Тоқаев үнемделген қаражатты су тасқынының 
зардаптарын жоюға және зардап шеккен 
азаматтарға көмек көрсетуге жұмсау үшін 
имидж қалыптастыруға бағытталған және 
басқа да ірі ісшаралардан бас тартуды 
тапсырды.

Сол себепті 2025 жылы «Болашақ 
ойындары» БАӘде, 2026 жылы Қазақстанда 
өтеді деп жоспарланып отыр.

ЖӘрДеМақЫ МеН 
ЗейНеТақЫҒа КІШКеНе 

қОСЫЛДЫ
Биылғы жыл басынан барлық әлеуметтік 

төлемнің көлемі артты. Мәселен, зейнетақы 
төлемдерінің индексациясы жасалды. Зейнетақы 
8,5 процентке өсті. 

2025 жылдағы негізгі көрсеткіштер:
ең төменгі базалық зейнетақы 32 360 теңге;
ең төменгі зейнетақы – 62 771 теңге;
ең төменгі күнкөріс деңгейі – 46 228 теңге.
Ал айлық есептік көрсеткіш 3 932 теңгеге дейін 

көтерілді. Оны әлеуметтік төлемдерді есептегенде 
қолдануда. Мәселен, бала туғанда берілетін 
жөргекпұлдың көлемі жаңа жылдан бастап 149 
416 теңгеге дейін артты. Бала күтіміне берілетін 
жәрдемақылар да өсті.

айЫппҰЛДар өСТІ
2025 жылы айлық есептік көрсеткіш 

көтерілгеннен кейін айыппұлдардың көлемі де 
артты. Өйткені оны да АЕКпен есептейді.

көлік рөліне жүргізу куәлігінсіз отырғаны үшін 
5 АЕК – 19 660 теңге (2024 жылы  18 460 теңге);

полицияға бағынбағаны үшін 40 АЕК  157 280 
теңге (2024 жылы  147 680 теңге);

көлікпен жаяу жүргіншілер жолағымен жүргені 
үшін 15 АЕК–58 980 теңге (2024 жылы  55 380 теңге);

қоғамдық көліктің ақысын төлемегені үшін 2 
АЕК – 7 864 теңге (2024 жылы  7 384 теңге);

жалдамалы пәтерде тіркеуге тұрмағаны үшін 
7 АЕК – 27 524 теңге (2024 жылы  25 844 теңге),

ал үйдің иесіне 10 АЕК – 39 320 теңге (2024 
жылы  36 920 теңге);

темекі тұқылын терезеден немесе балконнан 
лақтырғаны үшін 5 АЕК – 19 660 теңге (2024 жылы 
 18 460 теңге);

қоғамдық жерде балағат сөз айтқаны үшін 20 
АЕК – 78 640 теңге (2024 жылы  73 840 теңге);

тыныштықты бұзғаны үшін 5 АЕК – 19 660 теңге 
(2024 жылы  18 460 теңге);

көшені ластағаны үшін 10 АЕК – 39 320 теңге 
(2024 жылы  36 920 теңге).

ӘКІМДер Үй БерМейДІ
Биылдан бастап Отбасы банк ұлттық даму 

институты ретінде қызмет көрсетуге кірісті. Банк 
баспана кезегін жүргізіп қана қоймай, тұрғын 
үймен қамтамасыз ету шараларын да атқарады. 
Ол үшін қаржы институты негізінде тұрғын үймен 
қамтамасыз ету орталығы құрылып, оған баспана 
кезегі, яғни бірыңғай республикалық элеткронды 
база беріледі.

Сонымен қатар Отбасы банкі жеке тұрғын 
үй қорынан жалға алынған тұрғын үй үшін 
жалдау ақысының бір бөлігін субсидиялауды, 
жеңілдетілген ипотекалық тұрғын үй қарыздарын 
беруді жалғастырады.

Отбасы банк тұрғын үйді бөлу кезінде 
баспанаға мұқтаж азаматтарды есепке қою күні 
мен табыс деңгейін ескереді. Бұл, бірінші кезекте, 
тұрғын үй кезегінде ұзақ уақыттан бері тұрған 
адамдарды баспанамен қамтуға мүмкіндік береді.

“Наурызға” 2 млН. керек
Отбасы банкі жүргізетін «Наурыз» ипотекалық 

бағдарламасына өзгеріс енгізілді. Оған сәйкес, 
бағдарламаға қатысушы салымшының есеп
шотында кем дегенде 1 млн. теңге емес, 2 млн. 
теңге болуы шарт. Осылайша, минималды жинақ
тың сомасы екі есеге артты. 

Бұдан бөлек, Баспана порталында дайын 
пәтерлерді ипотекаға рәсімдеуге мүмкіндік 
болады. Ал алғашқы жарна пәтер бағасының 10 
процентін құрайды.

СаЛЫқ МөЛШерІ арТТЫ
2025 жылы салық заңнамасына енгізілген 

өзгерістер күшіне енді. Атап айтқанда, жұмыс 
берушілер мен жұмысшылардың есебінен төле
нетін салықтардың мөлшері артты. Олар:

әлеуметтік аударымдар – 5 процент (2024 
жылы 3,5 процент болған);

әлеуметтік салық – 11 процент (2024 жылы 9,5 
процент болған);

жұмыс берушілердің міндетті зейнетақы 

аударымдары – 2,5 процент (2024 жылы 1,5 
процент болған);

жұмысшылардың міндетті зейнетақы ауда рым
дары – 10,5 процент (2024 жылы 10 процент болған).

БаЗаЛЫқ
МөЛШерЛеМе КеСТеСІ

Ұлттық банк 2025 жылға арналған базалық 
мөлшерлеме бойынша шешімдер шығару кестесін 
бекітті. Жаңа жылда 8 шешім қабылданды. Соның 
ішінде төртеуі болжамды раундтың нәтижелері 
негізінде қабылданды.

2025 жылы базалық мөлшерлеме бойынша 
шешімдер жарияланатын күндер:

17 қаңтар, 7 наурыз, 11 сәуір, 5 маусым, 11 
шілде, 29 тамыз, 10 қазан, 28 қараша.

Банк мамандарының айтуынша базалық 
мөлшерлеме бойынша шешімдер аптаның соңғы 
жұмыс күні Астана уақыты бойынша сағат 12:00
де жарияланады және келесі аптаның бірінші 
жұмыс күнінен бастап күшіне енеді.

«КеЛеШеК» БаСТаЛДЫ
Қазақстанда «Келешек» ерікті жинақтау 

бағдарламасы іске қосылды. Соның аясында 
балалардың оқуына ақша жинауға мүмкіндік 
болады. Оған қоса екі жақтан сыйақы төленеді.

Бағдарлама шарттары:
бала 5 жасқа келгенде мемлекеттен бір реттік 

бастапқы капитал – 60 АЕК (2025 жылы 230 920 
теңге) түседі;

атаананның міндетті салымдары – ай сайын 
13 АЕК (2025 жылы 3932 – 11 796 теңге);

мемлекеттің 7 процентке дейінгі сыйақысы;
банктердің сыйақысы;
бала 18 жасқа толғанда Ұлттық қордан түсетін 

ақша.
«Келешекпен» жоғары білімге, колледж немесе 

магистратураға ақша жинауға болады. Ал бала 
грантқа түскен жағдайда оқуды бітіргеннен кейін 
дипломды көрсетіп, барлық ақшаны сыйақысымен 
бірге алуға болады.

МЫҢНаН аСТаМ аДаМ 
ТҮрМеДеН ШЫҒаДЫ
2025 жылы есірткі жасырғаны үшін сотталған 

мыңнан астам адам мерзімінен бұрын бостандыққа 
өтініш бере алады. Себебі жаңадан қабылданған 
заңда «закладчиктердің» жазасы жеңілдетілді. 
Ішкі істер министрлігінің мәліметіне сәйкес, 1000
нан астам сотталған адамның мерзімінен бұрын 
бостандыққа шығуға құқығы бар. Бірақ әрбір 
адамның ісі жеке қаралады.

Республика бойынша есірткі қылмыстары 
бойынша 4 мыңға жуық адам сотталды. Олардың 
ішінде 1 200ден астамы есірткі жасырғаны үшін 
түрмеге отырған.

ОНЛайН КреДИТТер 
ОҢай еМеС

1 қаңтардан бастап онлайн кредит алу үшін 
биотметриялық верификациядан өту міндеті 
енгізілді. Ал қарыз алу туралы келісімшартқа 
электрондыцифрлық қолтаңба қою қажет. Онсыз 
онлайн кредит берілмейді.

Бұған дейін жеке тұлғаларға жұбайының келі
сімінсіз несие беруге тыйым салынған болатын. 
Бұдан бөлек әрбір қазақстандық «электронды 
үкіметтің» вебпорталында және «eGov Mobile» 
мобильді қосымшасында өз атына кредит 
рәсімдеуге тыйым сала алады.

аУЫЛ ШарУаШЫЛЫҒЫ 
СаНаҒЫ өТеДІ

Қазақстан үкіметі 2023 жылдың 29 желтоқ
санында қабылдаған қаулыға сәйкес биыл Қазақ
станда ауыл шаруашылығы санағы өтеді.

Санақ 2025 жылдың 1 тамызы – 20 қазаны ара
лығында өтеді. Санақты жүргізген кезде орталық 
және жергілікті атқарушы органдардың қызметін 
үйлестіру арнайы құрылған комиссияға жүктеледі.

Қазақстанда ұлттық ауыл шаруашылығы 
санағы бұған дейін бір рет, 20062007 жылдары 
өткізілген.

Ел жаңалығы

Әйелдер арыздануды ар санайды
Қазіргі қоғамда тұрмыстық 

зорлық-зомбылық өзекті мәселе 
болып қалып отыр. Көптеген 
әйелдер өздеріне жасалған қысым 
мен әділетсіздікке қарсы тұрудың 
орнына, арыздануды ар санайды. 
Олар бұл мәселені қоғамның 
сөгісінен немесе отбасының 
беделіне нұқсан келтіруден қорқып, 
жабулы күйде қалдырады. Алайда 
мұндай үнсіздік мәселелерді 
одан әрі ушықтырып, құқық 
бұзушылықтардың артуына себеп 
болуда.

Осыған орай қаңтардың 
27 жұлдызында Қызылорда 
қаласында «Отбасы құндылық-
тарын насихаттау және гендрлік 
зорлық-зомбылықтың алдын алу» 
тақырыбында маңызды шара өтті. 
Бұл іс-шара әйелдер мен балаларға 
қатысты тұрмыстық зорлық-
зомбылықты болдырмауға және 
отбасы құндылықтарын нығайтуға 
бағытталған.

Ақпараттық-насихаттық 
топ құрамында тәжірибелі 
мамандармен сала өкілдері болды:

Қалалық жұмыспен қамту және 
әлеуметтік  бағдарламалар бөлімі 
басшысының орынбасары Қиясова 
Айгүл Өмірбекқызы – шара 
модераторы ретінде.

AMANAT» партиясы 
Қызылорда қалалық филиалының 
Атқарушы хатшысы, облыстық 
мәслихаттың депутаты Мұсаева 
Гүлшат Исақызы

Қалалық полиция 
басқармасының өкілдері – 
әйелдерді зорлық-зомбылықтан 
қорғау тобының аға инспекторы, 
полиция аға лейтенанты 
Артықбаева Еркебала Сапарқызы 
және Ерболат Айгерім.

Қалалық жұмыспен қамту 
бөлімінің отбасын қолдау 
орталығының директоры 
Сексенбаева Гүлнара 
Жақсылыққызы.

№ 4 қалалық емхананың 
әлеуметтік қызметкері Төлегенова 
Сәуле Орынбекқызы.

Шара барысында ата-аналар 
мен мұғалімдерге жасөспірімдер 
арасындағы тәртіпсіздік пен 
бұзақылықтың алдын алудың 
маңыздылығы түсіндірілді. 
Баланың ортасы мен қоғамдағы 
орны оның тәрбиесі мен 
дамуына тікелей әсер ететіні 
айтылды. Әсіресе, ата-аналарға 
балаларының іс-әрекеттеріне 
мұқият болу, оларды бақылауда 
ұстау және олардың эмоционалдық 
денсаулығын қорғау бойынша 

ұсыныстар берілд.Гендерлік 
теңдікті қамтамасыз ету – 
қоғамның тұрақты дамуының 
негізі. Осы мақсатта әйелдерге 
өз құқықтарын білу, заң жүзінде 
қорғану жолдары, сондай-
ақ психологиялық көмек алу 
мүмкіндіктері түсіндірілді. 
Мамандар тұрмыстық зорлық-
зомбылықтың салдары тек бір 
отбасыға ғана емес, тұтас қоғамға 
кері әсер ететінін атап өтті.
Тұрмыстық зорлық-зомбылықтың 
алдын алу тек мемлекеттік 
органдардың ғана емес, бүкіл 
қоғамның міндеті. Шарада әрбір 
тұрғынды бей-жай қалмай, өз 
ортасындағы мұндай мәселелерге 
дер кезінде назар аударып, көмек 
көрсетуге шақырды.

Бұл шара Қызылорда қаласының 
тұрғындарына зорлық-зомбылыққа 
қарсы күрестің маңыздылығын 
түсіндіруге бағытталған маңызды 
қадам болды. Қоғамдағы үнсіздік 
пен қорқыныш психологиясын 
жойып, әр адамның құқығы мен 
қадір-қасиетін қорғау үшін жүйелі 
түрде жұмыс жүргізу жалғаса 
бермек. Әйелдердің арыздануды ар 
санауы – шешім емес, қоғам болып 
күресуді қажет ететін үлкен мәселе.

Қазына ҚұЛМЫШОвА

Қызылорда қалалық тұрғын үй 
инспекциясы бөлімінің басшысы Абзал 
Рысбек бұқаралық ақпарат құралдарына 
өткен жылғы жұмыс қорытындылары мен 
2025 жылға арналған жоспарлар жайлы 
баяндады.

Абзал Рысбек атап өткендей, 
Қызылорда қаласында 2024 жылы тұрғын 
үй мәселелерін шешу бағытында маңызды 
қадамдар жасалды. Қала бойынша тұрғын 
үйге мұқтаж 25 971 отбасы кезекте тұр. 
Олардың ішінде: 9686 отбасы әлеуметтік 
осал топтар санатында; 5682 отбасы 
көпбалалы отбасылар; 1336сы жетім 
балалар мен атаанасының қамқорлығынсыз 
қалған балалар –отбасы; 8546 отбасы 
мемлекеттік қызметшілер мен бюджеттік 
ұйымдардың қызметкерлері; – 721 отбасы 
апаттық жағдайдағы тұрғын үйлерде тұратын 
азаматтар да кезекте бар екен.

Өткен жылы 993 пәтер пайдалануға 
берілген. Олардың басым бөлігі әлеуметтік 
осал топтарға, жетім балаларға және 
көпбалалы отбасыларға арналған 
арендалдық тұрғын үйлер ретінде ұсынылған.

Атап айтқанда:
 Тасбөгет кентіндегі 38 пәтер – сатып алу 

құқығынсыз арендалық үйлер;
 Жаппасбай батыр көшесі мен Сол 

жағалау тұрғын ауданындағы 530 пәтер 
– әлеуметтік осал топтарға берілсе, өнер 

саласының қызметкерлеріне арнайы 60 
пәтер қызметтік үй ретінде берілген.

Абзал Рысбек 2024 жылы арендалық 
төлемдерден 171,6 млн теңге көлемінде 
қаражат түскенін және бұл жоспардың 100%
ға орындалғанын да айтты.

Оның айтуынша 2025 жылы 1240 пәтер 
халықтың әлеуметтік осал топтарына, жетім 
балалар мен атаанасының қамқорлығынсыз 
қалған балаларға, сондайақ 135 пәтер 
апаттық жағдайда тұрған отбасыларға 
беріледі. Сонымен қатар мемлекеттік тұрғын 
үй қорындағы барлық пәтерлердің EQAZYNA 
жүйесіне енгізіліп, есепке алу жұмыстары 
жалғастырылады. Бұл тұрғын үйлерді 
жекешелендіру және арендалық төлемдер 
процесінің ашықтығын қамтамасыз етеді.

2025 жылы тұрғын үй сертификаттарын 
беру үшін 100 млн. теңге көлемінде қаржы 
бөлу жоспарланған. Бұл сертификаттар 
әлеуметтік осал топтағы азаматтарға 
ипотекалық бағдарламалар арқылы тұрғын 
үй алу үшін көмек ретінде ұсынылады.

Қорытындылап айтар болсақ, Қызылорда 
қаласының тұрғын үй инспекциясы бөлімі 
халықтың баспана мәселелерін жүйелі түрде 
шешу үшін ашықтықты басшылыққа алуда. 
2025 жылы жүзеге асырылатын жобалар 
мыңдаған отбасының баспана мәселесін 
жақсартуға мүмкіндік береді.

фарида ЕРТУҒАнҚЫЗЫ

АБЗАЛ РЫСБЕК
АшЫҚТЫҚТЫ жАҚСЫ КөРЕДІ

Кітапхана

(Басы өткен нөмірде. Жалғасы бар)

Мұхамжардың ауылында жәдит мектебі 
болған. Бейімбет алғашқы сауатын содан ашады 
да, одан әуеле, көршілес Троицк қаласындағы 
«медресе Расулиядан», одан кейін, Уфадағы 
«медресе Ғалиядан» оқып, татарша орта білім 
алады. Содан кейін ауыл арасында мұғалім болыл 
жүргенде, февраль революциясы жасалады. 

Бұл арада бір айта кететін нәрсе, байшылы 
болсын, демократы болсын, орысша я татарша 
оқығаны болсын, революциядан бұрынғы қазақ 
интеллигенциясының ішінде «милләтшіл» бол
ма ғаны кемдекем. Сонда олардың «милләт» 
дел отырғаны  «ұлт». Бірақ ол кезде, «милләт
шылдық» «ұлтшылдық» мағынасында қолданыл
ған жоқ, «халықшылдық», яғни «туған халқын 
сүю, соның мұңмұқтажын ойлап, отарлық хал
ден, ұлт теңсіздігінен шығару, азаттыққа жеткізу, 
шаруасын, мәдениетін өркендету» мағына сын да 
қолданылады. Ішкі мазмұнында, бұл «милләт
шылдық» тұтас бірдеме болған жоқ. Оның ішін
де, қазақтың қанаушы табын қолдайтын бай шыл
дары да, еңбекші көпшілікті қолдайтын де мок
раттары да болды, ақыры революция жыл дары, 
бұл екі жүйенің жігі айқын ашылып, байшылдар 
Октябрь революциясына қарсы кетті, демок
раттардың біреуі – ерте, біреуі – кеш... деген дей, 
басым көпшілігі Октябрь жолына түсті. Осын
дай демократтардың ішінен, өзгелерін былай 
қойғанда, Октябрь революциясын алғаш қабыл
даған, соның жолымен бұлтарыссыз ілгері басқан 
Сәкен Сейфуллин де революциядан бұрын «мил
ләтшілер» ауқымынан аса алған жоқ, оған «Өткен 
күндер» есімді бірінші өлеңдер жинағы куә.

Бейімбеттің милләтшылдығы Сәкеннен гөрі 
қалыңдау болды. Оның себебі әдебиеттік алғашқы 
адымдарында, Бейімбеттің Орынборда шығатын 
«Қазақ» газеті арқылы көтерілуінде еді. Бұл газет 
шығарушылар және Октябрь революциясына дейін 
басқарушылар, кейін «Алашорда» көсемдерінің 
қатарында болған Ахмет Байтұрсынов пен 
Мыржақып Дулатов екені мәлім.

Бұл газет бетінде Бейімбеттің «Мұқтаждық» 
аталатын өлеңі 1915 жылы жарияланды. Мазмұны 
ауыл кедейінің кедей семьядан шыққан оқуға 
талабы бар жастың күнкөрісі жағынан халінің 
өте ауырлығы, аңсаған мақсатына жете алмауы. 
Осы сарын Бейімбеттің революцияға дейінгі 
жазған өлеңдерінің бәрінде де бар. Сонымен 
қатар Бейімбет қазақтың Октябрь революциясына 
дейін қалам сілтеген ағартушылары сияқты, 
шығармаларында қазақ қоғамының өміріндегі 
үш нәрсеге үнемі қарсы болып отырады: бірі 

– байлардың кедейлерге қорлығы, екіншісі 
– діншілдердің қазақ халқын қараңғылыққа 
шырмауы, үшіншісі – қазақ әйелдерінің 
әлеуметтік өмірдегі теңсіздігі. Бұның аты 
шын мағынасындағы демократизм, шын 
мағынасындағы тапшылдық.

Ар жағы осылай әдемі келген Бейімбет, 
фев  раль революциясының кезінде біраз ада
сың  қырайды. «Қазақтың» көсемдерін пір 
тұтатын олар февральдан кейін, Октябрь
ге қарсы «Алашорда» партиясын құрғанда, 
бұны «халықтық партия» деп ұққан Бейімбет 
«Алашордаға» деген өлең жазады да, «алаш
тың» Семейде шығатын газеті «Сарыарқада» 
жариялайды. 1918 жылы Ала шорданың Орын
борда шақырылған бірінші съе зінен кейін, осы 
сьездің қаулысымен, «алаш әс кері» кұрыл ғанда 
(әрине, большевиктерге қарсы), Бейім бет бұл 
әскердің Қостанайдағы бөлім шесіне еркімен 
кіреді, осы тақырыпта «Еліме» деген атпен 
өлең жазып, ол да «Сарыарқада» басы лады. 
Бұлардың бәрі де саяси жағынан қате өлеңдер.

Революцияның алғашқы жылдарында 
осылай ша қателескен Бейімбет, теріс жолға 
түскенін тез аңғарады да, әйелі Күлжамалдың 
және біздің адамдардың айтуынша, «алаш 

әскерінен» атматымен қашып, ауыл арасында 
тығылып жүреді, туған өлкесіне 1919 жылдың 
күзінде орнаған Совет өкіметінің ағартушылық 
және баспасөздік қызметтеріне белсене араласып 
кетеді. Сол күндерден бастап, Совет өкіметін, 
оның қазақ еңбекшілдеріне берген бостандығын, 
социалистік құрылысты қуаттап көптеген өлеңдер 
жариялайды. Бейімбет шығармаларының осы 
желісі өмірінің ақырына дейін үзілген жоқ.

Мен Қызылордаға 1926 жылдың жазында 
келгенде Бейімбеттің баспадан екі кітабы шық қан 
екен: бірінші 150 беттік өлеңдері мен поэмала рының 
жинағы, екіншісі 61 беттік «Күлпаш» атты әңгімелер 
жинағы. Соңғы кітапқа кірген бес әңгіме нің «Күлпаш» 
аттысы ғана 1921 жылы бол ған аштыққа арналған 
да, өзгелері ислам дінін әшкерелеу тақырыбына 
жазылған. Біз бұл жолы әңгімелердің емес, өлеңдер 
мен поэмалардың жина ғына, әсіресе өлеңдерге 
қысқаша тоқтаң қырап өтеміз.

191525 жылдар арасындағы қазақ 
поэзиясында Бейімбет өлеңдерінің орны ерекше. 
Осы бір тарихи кезеңде, ауыл кедейінің тұрмысын 
Бейімбеттен терең ұққан да, терең жырлаған да 
қазақ ақыны жоқ. Оның кедейлерге қойған аты 
«Мырқымбай». Мағыналық жағынан: «кедей, 
Мырқымбай, Бейімбет» үшеуі бірақ есім. Бір 
мазмұнда түйіскен бұл есімдердің жоғарыда 
атаған онжылдық өмірінен, барлық тіршілігін, мұң
мұқтажын, арманын, ол армандардың қаншасына 
жетіп, қаншасына жетпегенін, жеке шаруа кезіндегі 
барлық күшті және осал жақтарын түгел көреміз.

Мырқымбай – кедей. Бірақ ол, жалпы қазақ 
атаулыға тәуелді кедей емес, жарты көш пелі, жарты 
отырықшы тұрмыстағы ауыл дарда кездесетін 
кедей. Ол малшы батырақ емес, егінші батырақ. 
Мырқымбайдың мұқ таж дықтағы өмірі, Бейімбеттің 
«Кедейдің кейістігі» деген өлеңінде айқын көрінеді. 
Оның мұқтаждығы шаруаның өзге жүйесінде емес, 
егіншілік шаруасында. Шаруаның осы түрімен ғана 
күн көргісі келетін Мырқымбайға, революцияның 
алғашқы кезінде соқасайман да, көлік те, егістік 
тұқым да жетпейді. Оны, яғни қазақтың кедейлерін 
бұл ауырлықтан Совет өкіметі ғана шығарып, 
Мырқымбай 1924 жылдан бастап, яғни  жаңа 
үнем саясатының алғашқы жылынан бастап, соқа
сайманға да, көлікке де, тұқым қорына да, азық
түлік пен киімкешекке де жаруға айналады. Бұған 
Бейімбеттің «Айт, шу, ала атымнан» басталатын 
өлеңдері куә. Күнкөрісі жылдан жыл осылайша 
жақсарған Мырқымбайлар, яғни қазақ кедейлері, 
әуеле – «Мойынқос» (ТОЗ) болу арқылы, ақыры, 

коллективтік ірі шаруаға айналады. Барлық 
жанрдағы шығармаларын қазақ кедейінің өміріне, 
оның бақытты тұрмыс жасауына арнаған Бейімбет 
Майлин, революциялық, советтік дәуірде қызған 
тап күресін, еш уақытта ұмытпайды. Сонда ол, 
қанаушыларға үнемі қарсы, үнемі еңбекшілердің 
ғана мұңмұқтажын сөйлеп, солардың ғана 
бақытын көздейді.

Шығармаларын осылайша өрбіткен Бейімбет, 
идеология майданының басқа тартыстарына 
араласқан адам емес. Бұл майданда, сол кезде 
жүріп жатқан айтыстартыстардың Бейімбет 
ешқайсысына қатынаспайды, ешбір жиналыста 
сөйлемейді, бұл тақырыпта ешбір мақала 
жазбайды, сондықтан ол, салғыласып жататын екі 
жаққа бірдей жағымды; қазақ совет әдебиетінің өзге 
кадрларының көбінде достары да, дұшпандары да 
бола жүре, Бейімбетке дұшпандық көрсеткен кісі 
кездеспейді, оны ұлтшылдар да, советшілдер де 
«Биеке» деп, үнемі құрметтейді.

КазАППшылардың басым көпшілігі Бейімбет
тей емес. Олар жиналыстарда, баспасөз бетінде 
жиі ұшырасатын айтыстартыстардың қызу және 
қалың ортасында жүреді. Солардың бірі және 
бірегейлерінің бірі — Орынбек Беков.

Бұл адамның есімін мен ең алғаш, рабфакта 

бірге оқыған жолдасым, оқушыларға өткен тарау
лардан белгілі Нұрмақ Байсалықовтан естідім.

Нағыз жұмысшы семьясынан шыққан, деп 
сипаттайтын еді Нұрмақ Орынбекті, балалық 
шағында орысша екі кластық школаны бітірген ол, 
орысшаға да, қазақшаға да ағып тұрған шешен, 
өткір жігіт болып өсті. Революцияның алғашқы 
жылдарынан совет мекемелерінде қызмет 
атқарды. 20 жылдан партия мүшесі. Әдебиетті де 
жақсы көреді. Тәрбиелесе жазушы болып кетуі 
мүмкін. Оны Қазақстан орталығына алдыру керек.

Орынбекті «Тар жол, тайғақ кешу» атты 
шығармасында Сәкен де еске алып, жұмысшы 
табынан шыққан, революция істеріне, советтік 
құрылыс істеріне белсене қатынасқан талантты, 
талапты адам ғып сипаттайды. Сондықтан мен 
Орынбекті көруге құмартам.

Орынбек Қызылордаға менен бір жыл бұрын 
келіп, Еңбек комиссариатына қызметке кірісті. Сол 
жылы Қызылордадағы Республикалық Жоғарғы 
Сотта бір ірі іс қаралады: 1921 жылғы аштықта, 
Семей губерниясы, «Торғай уезінде ашығып 
жатыр» деп естіген қазақтарға жылу жияды да, 
ұсағыірісі аралас мыңнан астам мал басын 
айдатады. Бұл жұмысты белгілі алашордашыл 
жазушы Жүсіпбек Аймауытов басқарады. «Осы 
малдар аштарға емес, Торғайдағы пысықтар 
мен байларға үлестірілген» деген қылмысты іс 
көтеріліп, ақыры 1925 жылы Аймауытов бастаған 
топ абақтыға алынады да, ісін Жоғары Сот қарайды. 
Сонда қылмыстыларға қоғам айыптаушысы болып 
Орынбек Беков тағайындалады.

Архивте сақталған бұл іске қарағанда, сот 
мәжілісі қылмысты істің көлемінен шығып, саяси 
мәні бар іске айналған; ұлтшылдар осы іске 
байланысты, Совет өкіметін, оның системасын 
кінәлау әрекетіне кіріскен; олардың бұл әрекетіне 
тойтарыс беруге, Қазақстанның басқарушы 
ұйымдары Орынбек Бековті лайық көрген. Беков 
бұл жұмысты зор шешендікпен, ақылдылықпен, 
іскерлікпен, білімділікпен ойдағыдай орындап 
шыққан. Содан кейін үкімет пен партияның 
алдында абыройы көтеріліп, мен Қызылордаға 
келген шақта Орынбек Қазақстан кәсіпшілер 
одағының «Жерорман жұмысшылары» аталатын 
орталық комитетін басқарады екен.

Танысып көрсем, менен екі жас үлкен 
Орынбек, шынында өткір, шешен, іскер адам. 
Орысша екі кластық бастауыш мектепті ғана 
бітіргенмен, өз бетімен оқу арқылы орыстың 
және Европаның арғыбергі әдебиетін жақсы 

біледі. Ескішіл молдадан ғана «әліпби» таныған 
ол, ізденушұғылдану арқылы қазақтың жаңа 
жазуын да жақсы меңгерген, қазақтың да арғы
бергі әдебиетін көп оқыған. Советтік мектептердің 
ешқайсысында оқымаған ол, өз бетімен зерттеу 
арқылы марксизмленинизм ғылымына да 
қанған. Әсіресе, эстетика мәселесінде. Оған 
марксшылдық көзбен қарайды. Қысқасы, 
өркендеуіміздің сол бір кезеңінде Орынбек 
Беков қазақтан шыққан табанды коммунистердің 
біреуі.

Осы табандылығын ол әдебиеттік айтыстарда 
да көрсетіп жүрді. Орыстың да, қазақтың да 
тіліне шешен ол, қарсы адамдарды сылдыр 
сөзімен емес, ақылымен, білімімен, дәлелімен, 
логикасымен жеңеді.

Әсіресе, Ғаббас Тоғжановты. Орынбек қу 
тілді, мысқылшыл да адам еді. Айтыстарда ол 
осы өнерін де қолданып, қарсыларын күлкіге 
айналдыратын.

Қазақтың советтіксоциалистік әдебиетін 
жасау ға Орынбек сөзде ғана емес, істе де қаты
насты. Ол өзі басқаратын Жерорман жұмысшы
ларының орталық комитеті арқылы тапсырма беріп 
Сәкенге белгілі поэмасы «Еңбек шарт жалшылар 
қорғанын», маған «Кешегі жалшы мен бүгінгі 

жалшыны» («Батырақ»), Рахымжан Малабаевқа 
ауылдың ескі әдетін сықақтайтын, клубтарда 
ойналатын аз актілі комедиялар жаздырып, бәрін 
де баспадан кітапша ғып шығартты. Солардың 
ішінде өзінің қаламынан туған, қазақ еңбекшілерінің 
Октябрь революциясына қатынасын көрсететін 
«Ұлы жолға бір қасық қан» есімді көркем жазылған 
хикаясы да бар. Бұл кітапшалар идеология 
майданының сол кезеңіне көп пайда келтірді.

Орынбек Беков осы бағытынан өмірі таусыл ғанша 
(ол да 1937 жылы жеке адамды дәріптеу дәуірінің 
құрбаны болып кетті) тайған жоқ. Оған талассыз 
көп дәлелдің біреуі «Социалистік Қазақ стан» 
газетінің 1965 жылы 3 мартта шыққан, 51санындағы 
«Шығарма айнасы шындық» деген мақала.

Әдебиеттік айтыстар осылайша жүріп жатты. 
Алғаш азғантай ғана адамнан құралған КазАПП
тың қатары жыл санап кеңи түсті. Осы өсу жолында 
КазАПП қатарына жастардан алғаш келген, кейін 
қазақ совет әдебиетінің күрделі кадрларының 
қатарына қосылған кейбір жазушылар туралы 
қысқаша баяндай кетейік.

«Таң атпайын десе де күн қоймайды» дегендей, 
жазушылық іске талабы бар жастар редакция мен 
бюроға шақырусызақ келе бастады.

Мысалы, қазақ совет әдебиетінің қазіргі ең 
күрделі ақынының бірі Асқар Тоқмағамбетов. 
Бір күні әлдекім есік қаққанға «кіріңіз!» десем, 
толықшалау орташа бойлы, жиреңдеу өңді, 
жирен бұйра шашты, маңдайында кокардасы 
бар, төбесі жасыл, ернеуі күрең фуражкелі, белін 
бұрамалы, шашақты ақ белбеумен байлаған, 
жағажеңі кестелі қисық жаға көйлегі бар, бұтында 
сұр кенеп шалбары, аяғында сандалы бар жас 
жігіт кіріп келеді. Бұл кім?  дегендей қолдаспақ 
болып орнымнан тұра бергенімде, жирен жігіт 
көздерін жыпылықтата қағып, тырбықтау, толықтау 
саусағымен қолымды алды да, сөз айтудың 
орнына шалбарының қалтасынан бүктелген 
әлдене қағазды суырып маған ұсынды. Оқып 
көрсем, белгілі бір жазушымыздың запискасы:

«Мынау — Асқар Тоқмағамбетов дейтін бала, 
Ташкенттегі Су шаруашылық техникумының 
оқушысы  деп жазыпты ол запискада. Ақындыққа 
талабы бар жастың бірі. Өлеңдерін маған оқып 
жүреді. Көпшілігі ұнайды. Әсіресе  тілі. Қазақтың 
байырғы тілін жақсы білетін жігіт. Жазғы каникулға 
туған жері Қызылордаға кетіп барады. Осы жігіттің 
өлеңдерімен танысып, ұнатқаныңды «Еңбекші 
қазаққа» жариялауыңды өтінем!». 

АлғАшқы АдымдА

“Қармақшы орман және жануарлар 
дүниесін қорғау жөніндегі мемлекеттік 
мекемесі” КММ-нің  мемлекеттік орман 
қоры жерлерінің жалпы көлемі  435 323 
га жерді алып жатыр, оның 288 655 га 
орманды алқапты құрайды. Осы жерлерді 
қорғауға, сақтауға, күзетуге және молайту 
жұмыстарына мекемеде штат кестесі 
бойынша 67 қызметкер жұмыс жасайды.

Мекеме тарапынан орманды күзету, 
қорғау және өсімін арттыру бойынша 
біршама жұмыстар атқарылды.

Орманды молықтыру бойынша:  
Жоспар бойынша көктемгі көшет қазу 
уақытында мекемеге қарасты 20гектар 
жерге орналасқан уақытша тұқымбағынан 
2280,0 мың дана, саксеуіл көшеттері 
қазылып, Арал теңізінің құрғаған ұлта-
нының 15 мың га жеріне 4500,0 мың 
дана секеуіл көшеті отырғызылды. «Таза 
Қазақстан», «Жас Ағаш», «Бүкіл ағаш 
отырғызу», «Бүкіл халықтық тал егу»  
акцияларына  тұқымбақтан 15 000 саялы 
ағаштар қазылды. 

2024 жыл жоспар  бойынша 1 га жер 
ашылып оның ішінде: терек, сырталы, 
жиде және үйеңкі тұқымдары себіліп, яғни 
уақытша тұқымбақта қазіргі таңда 85200  
саялы ағаштар бар.

Күз айында Қуаңдаруя және Иіркөл ел ді 
мекенінен 20 гектар жерге сексеуіл тұқым-
бағының жері жыртылып, арық та лып, 1440 
кг 2 санатты сексеуіл тұқымы себілді.

Қазан айында орман қоры және орман 
қорынан тыс жерлерден 6588 кг сексеуіл, 
21750кг қарабарақ тұқымы теріліп, 
қараша айында Арал теңізінің құрғаған 
ұлтанының 16000 гектар жерге барлығы 
69604 кг галафитти өсімдік ( қарабарақ)  

және сексеуіл ағашының тұқымы себілді.
Орманды күзету және қорғау 

бойынша
Орман  және аң аулау заңдылықтарының 

алдын алу оны болдырмау мақсатында 28 
рейдтік іс-шаралар жүргізіліп, 16 жағдай 
тіркеліп хаттамалар толтырылып, оның 
ішінде 8 жағдай аң аулау заңдылығын 
бұзылуы бойынша тіркеліп,хаттама толты-
рылды. 4 жағдай бойынша «ескерту» 
түрін де шара көрілді. 3 жағдай бойынша 
9230 теңгеден айыппұл салынып толық 
өндірілді және 27690 теңгеден табиғатқа 
келтірілген залалы өндірілді. 1 жағдай 
бойынша Қармақшы аудандық сотына жол-
данып, 55380 теңге айыппұл өндірілді және 
27690 теңге  табиғатқа келтірілген залалы 
өндірілді. Барлығы 83070 теңге айыппұл 
және 110760 теңге табиғатқа кел тірілген 
залалы көлемі толығымен өндірілді.

Орман және дала өрттерінің алдын 
алу бойынша

Орман және дала өрттерінің алдын 
алу оны жою жұмыстары бойынша облыс 
әкімінің орынбасары Б.Жахановтың 2024 
жылдың 29 ақпанында бекіткен іс-шара 
жоспарына сәйкес өрт қауіпті кезеңде 
орман және дала өртін жою дайындығына 
қатысты 26.03.2024 жылы Қармақшы ау-
даны әкімінің өкімі шығарылды. Қар-
мақшы аудандық Төтенше жағдайлар бөлі-
мімен келісілген орман және дала өрттерін 
болдырмау мақсатындағы іс-қимылының 
жоспары жасалды.

2024 жылдың өрт каупі бар маусымы 
басталғанға дейін барлық санитарлық нор-
маларды сақтай отырып,  өрт қаупін азайту 
мақсатында орман қоры учаскелерінде 
және оған іргелес орналасқан аумақтарда 

шөптесін өсімдіктерді жалпы 1158 га жерге 
бақылап өртеу жұмыстары жүргізілді.

Мемлекеттік орман қоры жерлеріне 
өртке қарсы минералды жолақтарды 75 
километрге жаңадан, ескі жолақтарды 
жаңарту 225 километрге жүргізілді. Ау-
дан көлеміндегі мекемелері, шаруа қожа-
лықтары мен аудан тұрғындары арасында 
182 рет әңгіме, лекциялар мен түсіндірме 
жұмыстары жүргізілді. 100 үнпа рақтар, 11 
аншлаг   және 30 ескерту хаттар таратылды. 
Баспасөз бетіне 2 рет мақала жарияланды.

Орман және дала өрттерінің алдын 
алу оны жою мақсатында мекеме өрт сөн-
дірушілері мен орманшыларды өртті сөндіру 
әдістерін үйретуге аудандық Төтен ше 
жағдайлар бөлімімен 2 рет және 1 рет «Өрт-
2024» республикалық деңгейдегі бірлескен 
өрт-тактикалық жаттығулары өткізілді.

2024 жыл мемлекеттік орман қоры жер-
лерінде орман өрті оқиғасы тіркелген жоқ.

Мемлекеттік қызмет көрсету бойын-
ша:  2024 жылғы орман табысынан  бүгінгі 
күнге дейін  1488,2 мың теңге түсті. Атап 
айтсақ орманды жанама пайдалану үшін 
30 жеке тұлғадан өтініш түсіп, 5920 
гектар жерден мал жайылымы үшін жер 
беріліп, түскен түсім 536,6 мың тенге, 
Орман қорынан тыс жерлерден жергілікті 
халықты жыңғыл отынымен қамтамассыз 
ету мақсатында  аудан тұрғындарына 900 
гектар жерден 1465 текшеметр жыңғыл  
отыны босатылып, жергілікті бюджетке 
1487,7 мың теңге түсті.  

Биотехникалық жұмыстар 
бойынша 2024 жылға № 006 «Жануарлар 
дүниесін қорғау» бағдарламасы  
биотехникалық іс шаралар бойынша 
309 келі жем қаралып, ақпан айында 

орман қоры жерінің аң құс мекендейтін 
алқаптарға, қосымша қоректендіру 
мақсатында 154 кг күріш қалдығы 
шашылып, қалған 155кг күріш қалдығы 
желтоқсан айында шашылды.

Материалдық-техникалық база 
бойын ша: Орман мекемелерінің мате-
риалдық-техникалық базасын жақсарту 
мақсатында ҚР Ауыл шаруашылығы 
министрінің 2015 жылғы 20 шілдедегі 
«Мемлекеттік орман қоры учаскелерінде 
орман қорын күзету, қорғау, пайдалану, 
ормандарды молықтыру және орман 
өсіру бойынша» №18-02/664 бұйрығымен 
бекітілген нормалар мен норматив 
бойынша жұмыстар жүргізілуде. Мекемеге 
жаңадан 2023 жылы 1 - 9 тонналық тіркеме 
(прицев), 1 – КАМАЗ-43118 АЦ-6-40 Өрт 
сөндіру автокөлігі, 9 -мотоцикл, 1-көшет 
қазуға арналған соқа , 28 - қолға ұстап 
жүретін рация және 1 стационарлық 
рация апараты,  1– Газель , 2 -жылжымалы 
вагон, 1  TAVOL-2404М тракторы және 
4 орман отырғызу техникасы, 2 – 4 
корпусты соқа, 1 жанар жағар май таситын 
тіркемелі цестерна алынып, материалды –
техникалық база 90 пайызға жетті.

Қармақшы орман және жануарлар 
дүниесін қорғау жөніндегі 

коммуналдық мемлекеттік 
мекемесінің 2025 жылы  атқаратын                                        

жұмыстары
Мекеме бойынша орман қоры жеріне  

ағымдағы жылы атқарылатын жұмыстар
	 Мемлекеттік орман қоры жеріне 

рейд жасау
	 Мекемеге қарасты уақытша сек-

сеуіл тұқымбақтан 900,0мың дана сексеуіл 
көшетін қазу

	 Арал теңізінің құрғаған ұлтанына 
3,0 мың гектар жерге 900,0  мың сексеуіл 
көшетін отырғызу
	 Жаңа минералды жолақтар - 75 

км жаңарту
	 Ескі минералды жолақтар - 225 

км жаңалау 
	 Орман және дала өрттерінің 

алдын алу мақсатында қураған қамыс және 
майда шөптерді бақылап өртеу
	 18900  га жерге патологиялық 

зерт теу мақсатында 2171 шұңқыр қазу 
жұмыстарын жүргізу
	 1 гектар жерге тұқымбақ ұйым-

дастыру 
	 Бұрынғы егілген екпелерді кү тіп 

баптау(орау суару т.б) жұмыстарын жүргізу
	 36843 кг қарабарақ тұқымын теру
	 9057 кг сексеуіл тұқымдарын жинау
	 Арал ұлтанының қураған ұлта-

нына  25,0 мың гектар га жерге барлығы 
105000 кг  тұқым себіледі оның 84000 кг 
қарабарақ тұқымы 21000кг сексеуіл тұқы-
мы себіледі   
	 20 га жерге уақытша сексеуіл  

тұқымбағын ұйымдастыру
	 Биотехникалық іс-шаралар жұ-

мыс тарын жүргізу, (жабайы аң құстарға 
жем шөп шашу)
	 Орман қоры жерінде және ре-

зервте тұрған аңшылық алқаптар және 
балық шаруашылығы үшін маңызы бар су 
айдындарын қорғауды ұйымдастыру және 
резервте тұрған балық шаруашылығы 
үшін маңызы бар су айдындарына рейдтер 
ұйымдастыру.

«Қармақшы орман және жануарлар 
дүниесін қорғау жөніндегі мемлекеттік 

мекемесі» коммуналдық мемлекеттік 
мекемесі.

«қарМақШЫ  ОрМаН  ЖӘНе  ЖаНУарЛар ДҮНИеСІН қОрҒаУ ЖөНІНДегІ МеМЛеКеТТІК МеКеМеСІ» 
КОММУНаЛДЫқ МеМЛеКеТТІК МеКеМеСІ  БОйЫНШа 2024 ЖЫЛЫ 12 айДа аТқарЫЛЫп ЖаТқаН 

ЖҰМЫСТар МеН 2025 ЖЫЛЫ аТқарЫЛаТЫН ЖҰМЫСТар  ТУраЛЫ   а Н Ы қ Т а М а

нИДЕРЛАнД
Нидерландта NL шәкіртақысы арқылы 

білім алуға бағытталған бағдарлама ая
сында елдегі бірқатар жоғары оқу орында
рында бакалавриат немесе магистратурада 
оқуға болады.

Шәкіртақы алғашқы жылы 5 мың еуроны 
құрайды. 

Бағдарлама талаптары:
• Еуроаймақтан тыс мемлекет азаматы 

болу;
• Голландия жоғары оқу орындарының 

түлегі болмау.
Құжат тапсыру мерзімі: Қазір 20252026 

оқу жылында оқуға өтініш қабылдау ашық. 

ТҮРКИЯ
Turkiye Bursları Түркияның жоғары оқу 

орындарында бакалавриат, магистратура 
немесе докторантура оқуға, ғылыми 

тағылымдамадан өтуге мүмкіндік береді.
Бағдарлама оқу ақысы, әуе тасымалы, 

жатын орын, медициналық сақтандыру, 
бір жылдық түрік тілі курсы шығындарын 
қамтиды.

Ай сайынғы шәкіртақы көлемі бакалавр 
студенттеріне – 4 500 лира, магистратура 
студенттеріне – 6 500 лира, докторанттарға 
– 9 000 лира. 

Бағдарлама талаптары:
• бакалавриат – 21 жастан аспаған 

болуы тиіс;
• магистратура – 30 жастан аспауы керек;
• докторантура – 35 жастан аспауы тиіс;
• тағылымдамадан 50 жастан аспаған 

ғалымдар өте алады;
Түркия азаматы және қазір сонда білім 

алып жатқандар үміткер бола алмайды.
Құжат тапсыру мерзімі: Бағдарламаға 

құжат тапсыру мерзімі 2025 жылдың 10 
қаңтарында басталды. Құжат қабылдаудың 
соңғы күні – 2025 жылдың 20 ақпаны.  

ҚЫТАй 
Қытай үкіметі жыл сайын Қазақстан 

азаматтары үшін білім грантын бөледі. 
Бағдарлама сайтында құжаттарды тап
сыруға арналған университеттердің толық 
тізімі бар. 

Грант иегерлеріне университет жатақ
ханасы тегін. Ай сайынғы стипендия мөлшері 
бакалавриат үшін – 2500 юань, магистра
турада – 3000 юань, докторантурада – 3500 
юань. Оған қоса, жылына бір адамға 800 
юань медициналық сақтандыру шығыны 
өтеледі.

Қазақстан азаматтары оқуын аяқтаған
нан кейін елге келіп, бір жыл жұмыс істеуі 
қажет.

Бағдарлама талаптары:
• бакалавриат – 25 жасқа дейін;
• магистратура – 35 жасқа дейін;
• докторантура – 40 жасқа дейін.
• бакалавриатқа түсу үшін қытай тілін 

білу міндетті емес. Үміткер бастапқы бір 
жыл қытай тілі курсын оқи алады;

• ағылшын тілінде білім аламын десе, 
онда IELTS (5,5) немесе TOEFL (46) 
сертификаттары болуы керек.

Құжат тапсыру мерзімі: Бағдарламаға 
құжат тапсыру мерзімі 2025 жылдың қаң
тар – сәуір айларын қамтиды. Дегенмен 
бағ дарламаға қатысатын университеттер 
құжатты осы мерзім ішінде, бірақ әртүрлі 
күндері қабылдауы мүмкін.

ГЕРМАнИЯ 
Германиядағы университеттердің бірін

де DAAD бағдарламасы арқылы білім 
алуға болады. Академиялық деңгейі мен 
сти пендиялық бағдаралмаға байланысты 
талапкерлер айына 934 евродан 1,300 
евроға дейін алады. Бағдарлама меди
циналық сақтандыру және Германияға 
барыпкелу ақысын төлейді.

Бағдарлама талаптары:
• кемінде 2 жыл кәсіби жұмыс тәжірибесі;
• бакалавр дәрежесінің болуы (бітіргеніне 

алты жыл болмауы керек);
• неміс тілінде оқитын болса 6 айлық тіл 

курсына қатысу;
• өтініш беру кезінде неміс тілін білу 

деңгейі кемінде A1 болуы керек;
• ағылшын тіліндегі бағдарламаларда оқу 

үшін IELTS немесе TOEFL сертификаттары 
болуы керек.

Құжат тапсыру мерзімі: Бағдарламаға 
өтініш беру процедуралары мен мер
зімі  стипендияға байланысты өзгеруі 
мүмкін.

жАПОнИЯ 
Жапония үкіметінің шетелдік сту

денттерге арналған  MEXT оқу бағдар
ламасының ая сында магистратура немесе 
докторантурада оқуға болады. Бағдарлама 
стипендия иегерінің жатын орын, оқу 
ақысы, әуе тасы малы және жапон тілі 
курсы шығындарын қамтиды. Магистратура 
студенттері ай сайын – 143 000145 000 иен 
көлемінде, бака лав риат студенті 117 000 
иен көлемінде шәкірт ақы алады. Кейбір 
бағдарламалар оқуды аяқтағаннан кейін 
елге қайтуды талап етеді. 

Бағдарлама талаптары:
• бакалвриатқа үміткер 25 жастан аспауы 

керек;
• магистратураға үміткер 35 жастан 

аспаған болуы керек. 
• жас көшбасшы бағыты бойынша 40 

жастан аспаған талапкер тапсыра алады. 
Құжат тапсыру мерзімі: Құжат қабылдау 

мерзімі сәуір айында басталады. Толығырақ 
Жапонияның Қазақстандағы елшілігі ресми 
сайтында жарияланады.

вЕнГРИЯ
Венгрия үкіметінің халықаралық сту

денттерге арналған Stipendium Hungaricum 
бағдарламасы бойынша бакалавриат, 
магис тратура, докторантура және маман
дандырылған бағдарламалар бойынша 
білім алуға болады. Грант оқу ақысын, 
жатақ хананы немесе пәтер жалдау 
үшін қаржылық қолдауды, медициналық 
сақтандыруды қамтиды. Егер талапкер 
оқуын венгр тілінде оқиты болса, оған тегін 
дайындық курсы беріледі.

Бакалвриат және магистратура студент
тері ай сайын – 110 еуро, доктаранттар 350
450 еуро алады. 

Бағдарлама талаптары: 
• бағдарламаға 18 жастан асқан барлық 

талапкер қатыса алады;
• аттестат орташа баллы кемінде 4,0 

(5,0ден) болуы керек;
• GPA кемінде 4,0ден 3,0 болуы керек.
Құжат тапсыру мерзімі: Бағдарламаға 

қыркүйекқаңтар айларында құжат тап
сыруға болады.

ЕУРОПА ЕЛДЕРІ
Қазақстан азаматтары бірнеше 

Еуропа елінің жоғары оқу орындарында 
магистратура оқи алады. Ол үшін Еуропа 
одағының Erasmus Mundus бағдарламасы 
бар. Бағдар ламаның ерекшелігі – 
магистранттар бірнеше университетте 
қатар оқып, ортақ диплом ала алады.

Бағдарлама оқу ақысы, жатын орын, 
әуе тасымалы, медициналық сақтандыру, 
виза шығындарын қамтиды. Ай сайынғы 
шәкіртақы 500 еуродан басталады, оның 
көлемі елге және оқу мерзіміне байланысты.

Бағдарлама талаптары: 
• үміткерлердің бакалавр не магистр 

дәрежесі болуы керек;
• Орташа бал (GPA) жақсы болуы керек;
• IELTS 6.5 балдан жоғары, TOEFL 90 

балдан жоғары болуы керек.
Құжат тапсыру мерзімі: Құжат өткізу 

уақыты университет пен бағдарламаға 
бай ланысты. Көптеген оқу орны 
құжатты қазанқаңтар айлары арасында 
қабылдайды. 

ИТАЛИЯ
Италияда білім алғысы келетін та

лап керлер DSU стипендиясына қатыса 
алады. Бағдарлама оқу ақы сын, жатақ
хана, университет асха наларында 
тегін тамақтану, оқу материалдары, 
спорт тық құралжаб дықтар және т.б 
жеке шы ғындарды өтейді. Ай сайынғы 
сти пендия мөлшері оқитын аймаққа 
және өтініш берушінің қаржылық 
жағдайына байланысты 7 мың еуроға 
жетуі мүмкін.

Бағдарлама талаптары: 
• әлеуметтік аз қамтылған 

отбасылардан шыққан талапкерлер өтінім 
бере алады;

• студент пен оның отбасының 
материалдық жағдайы назарға алынады, 

яғни отбасының жылдық табысы белгілі бір 
шектен аспауға тиіс;

• байқауға қатысу үшін жас шектеуі жоқ.
• стипендияға тек университетке түскен 

студенттер немесе preenrollment letter 
алған студенттер ғана өтініш бере алады.

Құжат тапсыру мерзімі: Әдетте, 
университеттерге өтініштер 15 сәуірден 
шілдеге дейін қабылданады.  

АҚш
Қазақстандықтар Fulbright халықаралық 

студенттер бағдарламасы арқылы АҚШта 
білім ала алады. Бағдарлама түлектерінің 
қатарында 60 Нобель сыйлығының 
лауреаты, 75 Макартур стипендиаты, 89 
Пулитцер сыйлығының лауреаты және 40 
мемлекет, үкімет басшысы бар.

Бағдарлама оқу, әуе тасымалы, жатын 
орын, медициналық сақтандыру және зерт
теу шығындарын қамтиды.

Бағдарлама талаптары: 
• ағылшын тілін жетік білу;
• бакалавр дәрежесі немесе 

академиялық біліктілігі болуы керек;
• мамандық бойынша кемінде 2 жыл 

жұмыс тәжірибесі болуы қажет;
АҚШ оқу орындарында білім алған 

азаматтар қатыса алмайды.
Құжат қабылдау мерзімі: жыл сайын 

ақпаннан қазан айына дейін.

ұЛЫБРИТАнИЯ
Ұлыбритания үкіметінің Chevening 

Scholarship халықаралық стипендиялық 
бағ дарламасы арқылы магистратурада 
білім алуға мүмкіндік береді. 

Бағдарлама университеттің оқу ақысы, 
ай сайынғы стипендия, Ұлыбританияға 
келукету шығындары, көшіп келгенде 
берілетін бір реттік жәрдемақы, жатын 
орын, виза және бағдарлама аясында 
ұйымдастырылатын ісшараларға бару 
шығындарын жабады.

Бағдарлама талаптары: 
• жоғары білімі бар азаматтар Ұлыбри

таниядағы бір оқу орнымен келісімшартқа 
отыру керек;

• кемінде екі жыл жұмыс тәжірибесі 
болуы шарт;

• оқуды аяқтаған соң Қазақстанға 
оралып, кемінде екі жыл жұмыс істеу қажет. 

Құжат қабылдау мерзімі: Бағдарламаға 
құжат қабылдау науқаны тамызқараша 
айларында ашылады.

Алдымен өзіңіз үшін қолжетімді университеттер тізімі
нен грант немесе стипендиялық бағдарламалары бар 
университеттерді табыңыз; Таңдалған университетке моти
вациялық хат жазып жіберіңіз, немесе таңдалған ғылым 
саласында жұмыс, зерттеу дайындаңыз.

Сол елдің тілін білетініңіз туралы сертификат ұсыныңыз.
Сонымен қатар құжаттар тізімі мен құжат тапсыру мерзімін 

қарап алған жөн. Сіз таңдаған университетте білім алып 
жатқан қазақстандықтармен тілдесіп, кеңес сұрауға болады.

Оқу ұзақтығы қандай? Шетелдік университеттерге 
оқуға тапсырғанда оқу ұзақтығын да білім алған жөн. Әдетте 
бакалавриат бағдарламалары оқу еліне байланысты 34 жылға 
созылады. Кейбір мамандықтарда ерекшелік бар. Мысалы, 
медицина факультетінде 5 жылдан 10 жылға дейін оқу қажет.

Құжат тапсыру кезінде орта білімді растау керек. 
Кейбір елдерде білім беру жүйелеріндегі айырмашылыққа 
байланысты бір жыл қосымша дайындықтан (Foundation 
Year) өту керек болады.

Әр елде тілді білуге   қойылатын талаптар да әртүрлі. 
Мысалы, ең төменгі IELTS баллы – 5,5, бірақ жалпы 
университеттердің көпшілігі кем дегенде 6,5 балл талап етеді.

Foundation Year. Бұл шетел университеттерінде білім 
алғысы келетін талапкерлер үшін арнайы әзірленген бір 
жылдық бағдарлама. Білім беру жүйелерінің айырмашылығына 
байланысты қазақстандық түлектер көптеген еуропалық 
университетке бірден оқуға түсе алмайды. Мысалы, бізде 
мектепте 11 жыл оқыса, Ұлыбританияда 13 жыл оқиды.

Бұл бағдарлама академиялық ағылшын тілін, IELTS 
емтиханына дайындық, сондайақ болашақ мамандығы 
бойынша үш пәнді оқу және елдің білім беру жүйесімен танысу, 
эссе жазу, презентация жасау және зерттеу дағдыларын 
қалыптастыруға арналған. Бағдарлама аяқталғаннан кейін 
студенттер емтихан тапсырып, соның негізінде жоғары оқу 
орындарына құжат тапсыра алады.

University Pathway Programme – шетелдік талапкерлерді 
АҚШ пен Канада университеттеріне қабылдауға дайындау 
бағдарламасы. Бағдарламаны сәтті аяқтаған жағдайда 
студентке бакалавриаттың екінші курсына түсуге мүмкіндік 
беріледі. Бұл бағдарлама ағылшын тілін жеткілікті деңгейде 
білмейтін және университетте қосымша қолдауды қажет ететін 
халықаралық студенттерге арналған.

Әдетте, бағдарламаның университеттегі 1ші оқу курсынан 
айырмашылығы жоқ, яғни бағдарламаның өзі университет 
қалашығында өтеді және студенттер 1курстағыдай пәндерді 
оқиды. Бағдарламаның айырмашылығы: мұнда студенттер 
1520 адамнан тұратын шағын сыныптарда оқиды, қосымша 
ағылшын тілін оқиды және студенттерге бейімделуге 
көмектесетін кураторлар бар.

(Art Major Asian plus Scholarship). Корея Ұлттық өнер 
университеті қолға алған жаһандық бастама. Университет 
бакалавриат және магистратура бағдарламалары бойынша 
мәдениет және өнер саласындағы мамандарды дайындайды. 
Грант оқу ақысын, тіл курстарын, әуе билетін және 
медициналық сақтандыруды толығымен төлейді. Ай сайын 
төленетін шәкіртақысы бар.

Holland Scholarship. Голландия Білім, мәдениет және 
ғылым министрлігі ұсынған бағдарлама бойынша, елдегі 
бірқатар жоғары оқу орындарында бакалавр немесе магистр 
дәрежесін алға болады. Стипендия арқылы Еуроаймақтан тыс 
елдердегі жастар зерттеу университеттерінде де, қолданбалы 
ғылымдар университеттерінде де білім ала алады.

University of Tsukuba. Университеттің халықаралық 
талапкерлерге оқу ақысын, әуе билетін, медициналық 
сақтандыруды және ай сайынғы жәрдемақыны қамтитын екі 
түрлі стипендиясы бар. Мамандарды даярлауда халықаралық 
даму бағыттарына, дамушы және бұрынғы социалистік 
елдердің экономикалық және әлеуметтік мәселелеріне баса 
назар аударылады.

Turkiye Bursları. Бағдарлама Түркияның жоғары оқу 
орындарында бакалавриат, магистратура немесе докторантура 
оқуға, ғылыми тағылымдамадан өтуге мүмкіндік береді.

Бағдарлама оқу ақысы, әуе тасымалы, жатын орын, 
медициналық сақтандыру, бір жылдық түрік тілі курсы 
шығындарын қамтиды. Бағдарлама бойынша ай сайынғы 
шәкіртақы төленеді.

Diyanet Bursları. Бағдарлама діни бағытта білім 
алушыларға арналған. Үміткерлерге Түркиядағы Имам 
Хатиб мектебінде, жоғары оқу орындарында бакалавриат, 
магистратура немесе докторантура оқуға мүмкіндік береді.

Бағдарлама оқу ақысы, жатын орын, медициналық 
сақтандыру және ай сайынғы шәкіртақы төлеу шығындарын 
қамтиды.

Stipendium Hungaricum. Мажарстан үкіметінің 
халықаралық ынтымақтастықты дамыту және дарынды 
халықаралық студенттерді Мажарстанда оқуға тартуға арналған 
стипендиялық бағдарламасы. Ол бойынша бакалавриат, 
магистратура, докторантура және мамандандырылған 
бағдарламалар бойынша білім алуға болады.

Грант оқу ақысын, ай сайынғы стипендияны, жатақхананы 
(немесе пәтер жалдау үшін қаржылық қолдауды), медициналық 
сақтандыруды қамтиды.

Егер талапкер оқуын венгр тілінде оқиты болса, оған тегін 
дайындық курсы беріледі.

Гранттар мен шәкіртақыларды тек университеттер ғана 
емес, үкімет, компаниялар мен ұйымдар да төлей алады. 
Қазақстан Республикасының электрондық үкіметінің Egov.kz 
сайтында білім саласындағы халықаралық шарттар аясында 
қазақстандықтар Мажарстан, Қытай, Польша, Украина, 
Вьетнам, Беларусь, Тәжікстан елдерінде білім ала алатыны 
жазылған.

Білім аламын дегенге
елдің алыс-жақыны жоқ

Тегін оқуға арналған гранттар мен стипендиялар топтамасы

Қазіргі хирургияда гибридті аз инвазивті емдеу әдістері жиі қолданылады. 
Отаның бұл түрі облыстық онкологиялық орталықта қолданылады. Осы және басқа 
да оталар тегін медициналық көмектің кепілдік берілген көлемі (бұдан әрі – ТМККК) 
аясында қолжетімді.

Қармақшы ауданының тұрғыны Ридван Сәбитовтің өңешіндегі қатерлі ісік ерте 
сатысында анықталды. Облыстық онкологиялық орталықта 60 жастағы науқасқа 
гибридті аз инвазивті ота жасалды. Бұл лапароскопиялық және эндоскопиялық 
әдістердің құрамасы. Отаның бұл түрі ауруханада болу уақытын айтарлықтай 
қысқартады және бұрынғы өмір салтына тезірек оралады. 

- «Отадан үш күн өткен соң аяғыма тұрдым. Қазір емделіп жатырмын. 
Барлық процедуралар мен тексерулерден тегін өтемін. Дер кезінде скринингтен, 
медициналық тексеруден өтуге шақырамын. Мен тамақ пен сусындарды жұту 
қиын болған кезде алаңдадым. Дереу дәрігерлерге бардым, шұғыл ота жасады», - 
дейді Ридван Сәбитов.

Дәрігерлер атап өткендей, МӘМС жүйесінде сақтандырылмаған азаматтарға 

да қолжетімді скринингтік тексерулер мен жылжымалы медициналық кешендердің 
жұмысының арқасында онкологиялық ауруларды анықтау айтарлықтай өсті.

Егер 2023 жылы 1300-ге жуық бастапқы онкологиялық науқас тіркелсе, 2024 
жылы облыста олардың саны 2 мыңға дейін өсті. Облыс онкологиялық орталықтың 
диспансерлік есебінде 5 889 адам тұр.

«ҚР бөлінісінде облыста кең таралған қатерлі ісіктердің бірі – өңеш қатерлі 
ісігі. Аймақта бұл диагнозбен 198 адам есепте тұрса, оның ішінде 79 науқастың 
бес жылдық өмір сүру көрсеткіші бар. Аз инвазивті отаның кезінде біз ісік пен 
онымен бірге өңештің бір бөлігін алып тастаймыз, содан кейін асқазанды өңештің 
қалған бөлігіне дейін созамыз. ТМККК аясында емдеу, сәулелік және химиотерапия, 
дәрі – дәрмекпен қамтамасыз ету тегін», - деді облыстық онкологиялық орталық 
директорының орынбасары Айболат Смағұлов.

Әлеуметтік медициналық сақтандыру қорының Қызылорда облысы бойынша 
филиалының ақпараты бойынша, 2024 жылы өңір тұрғындарына ТМККК аясында 
жалпы сомасы 60,8 млрд. теңгеге 1 млн. астам медициналық қызмет көрсетілді.

ТМККК аЯСЫНДа ОНКОЛОгИЯЛЫқ НаУқаСТарҒа аЗ ИНваЗИвТІ ОТаЛар ЖаСаЛаДЫ

ЖЫЛаН – 
ЖеҢСІК аС

Жылан етін жеп көргендер оның дәмі 
балапан етіне ұқсайды, бірақ оған қарағанда 
қаттырақ дейді. Жылан етін дайындаудың 
құпия бір әдісі жоқ. Басқа еттерді 
дайындағандай дайындай беруге болады 
екен. Қайнатуға, қуыруға, күрішпен немесе 
көкөністермен буға пісіруге, сүрлеуге, 
көмірде кәуап етіп пісіруге болады. Әдетте 
кішкентай жыланды тұтастай дайындайды. 
Бірақ негізі бөліктерге бөлген дұрыс. 

ХҮІІІ ғасырға дейін бай француздар 
жылан етінен тағам әзірлеген. Оған етінің 
емдік қасиеті бар деп улы жыландарды 
таңдаған. Әсіресе әйелдер қауымы. 
Дәрігерлердің сендіруі бойынша жылан еті 
денсаулыққа жақсы әсер етумен қатар бет 
терісінің жасаруына да ықпалы бар екен. 
Улы жыландардың етін дәріханаларда, 
немесе  дәрігерлер сататын болған.

қУЫрЫЛҒаН 
ЖЫЛаН еТІ

 Бұл мәзір бойынша жылан еті табада, 
өсімдік майына қуырылып дайындалады. 
Етті қуырмас бұрын алдымен бұқтырып 
алған жөн. Ол үшін жыланды бірнеше 

бөліктерге бөліп, терең ыдысқа саламыз. Ет 
түгел батып тұратындай етіп Вермут қызыл 
шарабын құямыз. Бір сағатқа тұндырып 
қоямыз. Содан соң маринадты төгіп, етті 
қағаз сүлгіге жайып, керек емес сұйықтығын 
шығарамыз. Содан соң тұз саламыз, сөйтіп 
табада қыздырылған өсімдік майына 
қуырамыз. Еттің дайындалуына көп уақыт 
кетпейді, бас-ағы 4-5 минут ағаш қасықпен 
араластырып тұрамыз.

Қуырылған жылан етін бұқтырылған 
күрішпен, немесе көкөніспен дастарханға 
қоюға болады.

ҚАПТАЛҒАн 
жЫЛАн ЕТІ

Бөліктерге бөлінген жылан етін екі сағат 
сүтке бұқтырамыз. Содан соң сұйықтығын 
ағызып жіберіп, қағаз сүлгімен құрғатамыз. 
Тұз себеміз, көңіл қаласа дәмдеуіштер де 
қосуға болады. Ұнға, немесе кептірілген 
нан ұнтағына екі жағын кезек-кезек 
ауна тып қуырып аламыз. Жүгері ұнына 
аунатыл ған жылан еті дәмді болады екен. 
Дастар ханға әкелмес бұрын ащы кетчуппен 
араластыруға болады.

жЫЛАн 
СОРПАСЫ

Қажетті заттар: 600 гр. жылан еті, 0,5 
келі тауық еті, 0,5 келі майлы сиыр еті, 1 
бас жуа, 1 сәбіз, 200 гр. қалбырдағы жүгері, 
бір роллтон лапшасы, бір бума балғын 
ақжелкен, 20 гр. імбір тамыры, дәміне 
қарай дәмдеуіштер, бір шым-шым тұз.

Дайындалу әдісі: Алдымен тауық, 
жылан, сиыр етін кастрөлкеге салып, үс-
тіне 3 литр су құямыз. Қайнаған соң көбі-
гін алып, баяу отта 1-1,5 сағат қайна тамыз. 
Дуршлаг арқылы қалбырдағы жүге ріні 
суынан арылтамыз, ақжелкенді майда-
лап тураймыз, жуа мен сәбізді шағын-
дап дөңгелектейміз, імбір тамырын да 
майдалап, барлығын сорпаға саламыз. 
Со дан соң 6-7 минут қайнатамыз. Дәміне 
қарай дәмдеуіштерді қосамыз. Қытайда 

мұндай сорпаларға 20 түрлі дәмдеуіштер 
салады екен. Демек талғамыңызға қарай 
қандай дәмдеуіш салсаңыз да болады. 
Соңында роллтон лапшасын салып, 
отты өшіреміз. Лапша біршама уақыт 
сорпада тұнып тұрғаннан кейін сорпаны 
тәрелкелерге құя беруге болады.

ЖЫЛаНДЫ 
қаЛай 
ДайЫНДайМЫЗ?

Жеңсік ас дайындағысы келетіндер 
үшін жыланнан ас әзірлеу соншалықты 
қиын емес. Жылан елде жоқ емес. Әрі оны 
ұстау қиын да шаруа емес. Жыланды жеуге 
дайындаудың тағы бір әдісі оны мангалда 
немесе барбекюда әзірлеу. Бұл жағдайда 
оның терісін сылып алып тастаудың қажеті 
жоқ. Есесіне еті жұмсақ болады. Табиғатқа 
шыққанда, немесе жолдан адасып кетіп 
азық-түліксіз қалғанда отқа қақтап жылан 
жеген адамның аш болмасы анық.

Жылан кәуабы
Жыланның өзінің дене пішіміне орай 

шампурға ілу қиын емес. Егер жылан үлкен 
болмаса оны тұтастай пісіруге болады. Ал 
егер ірі болған жағдайда бөліктерге бөлген 

дұрыс. Жылан етін шарапқа, немесе сүтке 
бұқтырған дәмді болады. Мамандардың 
айтуынша қыста ұйқыда жатқан жылан еті 
тіпті тәтті болады.

Жылан кәуабына арналған соус. 
Жылан еті мангалда пісіп жатқан кезде 
оның соусын дайындауға болады. Ол 
үшін екі ас қасық табиғи сұйық бал, 
жарты лимон шырыны, бір ас қасық сірке 
суы, негізі алманың немесе жүзімнің 
сірке суы жақсы. Бір ащы чили бұрышы, 
екі тіс сарымсақ, дәміне қарай тұз бен 
бұрыш керек. Барлығын бір ыдыста 
араластырамыз. Жылан еті мангалда 
дайын болғаннан кейін оны осы соусқа 
батырып жесе дәмді болады. Сондай-ақ 
жылан кәуабын помидор, баклажан, болгар 
бұрышымен де бірге дайындауға болады. 
Кәуапты ыстықтай жеген жақсы.

Жылан снэкі
Жыланды өлтірген соң оның басын 

кесіп тастап, құйрығынан бір сағатқа 
жоғары байлап қояды. Терісін, ішек-қарнын 
алып тастайды. Содан соң бөлшектерге 
бөліп, кемінде екі сағат сүтке бұқтырады. 
Жылан еті бөліктерін жүгері ұнына, немесе 
кептірілген нан қаптамасына аунатып, 
табаға қуырады. Снэк дайын.

Жыландар жер бөліктерінің барлығына тараған, әсіресе, ыстық жерлерде 
көптеп кездеседі. Солтүстікте полярлық шеңберге дейін, Оңтүстікте 
Оңтүстік Америкаға дейін тараған. Отты жерде, Жаңа Зеландияда және 
Полинезияның көптеген аралында жыландар болмайды. Жыландар ағашты, 
далалы, таулы жерлерде, кейбір түрлері суда, жер астында тіршілік етеді. 
Олар жұмыртқа немесе тірі жұмыртқа салып көбейеді. Жыландар ұсақ 
насекомдар мен кемірушілерден бастап, бұғының бұзауына дейінгі әртүрлі 
организмдермен қоректенеді. Жануарларды сескендіріп барып, тез шабуыл 
жасап, ұстайды. Жылан өзі келіп шақпайды, тек өзіне қауіп төнгенде ғана 
шағады. Бір қызығы, жыландар қоректенбей үш жыл ұйықтай алады

Жалпы, жылан туралы аңызәфсаналар өте көп. Австралия, Орталық 
Африка аборигендері, ежелгі грекиялық фессалийцтер, Солтүстік Америкалық 
үндістер өздерінің ататегін жыландар деп есептейді. Сондықтан бұл тайпалар 
жыланға аса құрметпен қарайды. Алайда бертіндегі ғалымдар мұны ежелгі 
тотеизмнен қалған сарқыншақ деп түсіндіреді. Қалай десек те, ХVII ғасырда 
жыланға табыну фанаттық формада жүзеге асқаны шындық. Жыландар зәулім 
храмдарда тұрып, рахат ғұмыр кешкен. Ал көптеген африкалық тайпалар 
жыланға қызмет көрсетуді мәртебелі іс санаған. Оқыған абыздар белгілі 
бір мерзімде елді аралап, 1012 жасар қыздарды жыланға табынушылық 
құпияларына үйреткен.

Жылан — күрделі және әмбебап нышан. Ол бірден жер мен суды, өмір 
мен өлім, тыныштық пен тіршілік күшінің тасуын және у мен аурудан айығуды 
бейнелейді. Яғни бүгінгі күні ғалымдарға жылан уының емдік қасиеті ХVII 
ғасырда белгілі болғаны мәлім. Франческо Реди деген адам мұны алғаш ашқан 
деген мәлімет бар. Ал жүз жылдан соң тағы бір итальяндық ғалым Фелисе 
Фонтане удың ұңғылшұңғылын зерттеп, адам ағзасына әсер ету механизмін 
түсіндірген.

Бүгінгі медицинаның басты белгісі болған символ — тілін сумаңдатқан 
жіңішке жылан XVI ғасырдан бастап қолданысқа енген. Бұл символды кеңес елі 
де 1924 жылы түпкілікті мақұлдаған.

Сүтқоректілердің бәрінің өз жемін ішіпжеуіне бейім еріндері болады. Ал 
жылан біткеннің бәрінің ерні болмайды. Олардың ішке қарай иіліп қайқы біткен 
тістері жемдерін ұстауға ғана арналған. Жыландар өз тамағын ешқашан шайнай 
алмайтындықтан, бірден бітеудей жұтады. Жыланның жауларына қарсы қаруы 
әлгі қайқы тісі мен уы екені белгілі. Ал усыз жыландардың қатер төнгендей 
жағдайда жауына қарсы қайраны — асқазанындағы бітеу жұтылған жемін 
қорытуға арналған ақ сұйықты шашады. Мүңкіген сасық сұйықтан есі кеткен 
жауы жыланды тастай салып өз басымен әуре болады. Жыландар мұндай 
қорғаныс қарекетін бірбіріне де қарсы қолданатын болса керек. Қазақта үйге 
кірген жыланды басына ақ құйып шығаратын әдет бар.

Сонда жыландар басына құйылған ақты жауының әлгіндей қарекеті деп 
түйсініп, бас сауғалайтыны тіршілік үшін күрестің ұлы заңының бірі екені анық.

Жылан уы жылан тістерінен сілекейлі темірдің бөлініп шығуы. Ол сабан 
түсті немесе жасылдау сұйықтық болады және қою емес. Алайда барлық 
жыландардың уы бірдей болмайды: сұр жылан уының құрамында қан құйылуына 
әкелетін геморрагин болса, әбжыланның уы жүйке жүйесін зақымдайтын 
нейротаксинге бай. Сондықтан әртүрлі жыланның шағуы адамға әртүрлі 
әсер етеді.  Мәселен, сұр жылан шаққан жер ісіп, терінің өлуіне алып келеді, ал 
әбжыланның уы денеге жайылғанда адам демігіп, жүрегі айнып, басы айнала 
бастайды, кейде лоқсиды.

Соңғы жылдары жылан уының геморрагиялық әсерін әлсірететін белокты 
факторлар кеміргіштерден табылды. Жылан уы — бауыр мен бүйрекке қауіпті. 
Жыланның уы денеге тез жайылады. Сондықтан жылан шаққан адамға дереу 
алғашқы дәрігерлік көмек көрсету керек.

Қытайда жылан етін пайдаланудың екі мың жылдық тарихы бар көрінеді. 
Жылан еті аспан асты елінде тым ертеденақ сыйлы қонақтарға берілетін тіл 
үйіретін тағам ретінде бағаланыпты. Бұл салт Филиппин, Жапония сынды 
көптеген шетелдерде қалыптасқан. АҚШта жыланды базарларда сатып қана 
қоймастан, етінен тағам жасап, экспортқа шығарады. Кейбір әлеуметтік басқосу, 
қонақасыларында жылан еті аса тамаша, аз кездесетін тағам болып есептеледі. 
Аспан асты елінің Гуаңжоу аймағындағы халық жылан жеуді жақсы көреді әрі 
оны әзірлеудің шеберлері де мол. Дәмдендіру амалы да әртүрлі. Гуаңжоуда 
жылан етінен тамақ жасайтын асханаларды кезіктіру өте оңай, ең үлкен жылан 
еті асханасы — «Жылан патшасы» асханасы. Жүз жылдық тарихы бар асханада 
жыл сайын 30 тонна тірі жылан пайдаланылады. Гуаңжоу қаласындағы 
асханаларда жылан етінен жасалған қуырма тағамдардың түрлерлі 30дан 
асады. Тіпті ондағылар жылан етінсіз тамақтанбайды.

Жыландар биік тауларда, жайылымдарда, теңіздерде, адырларда, өзен
көлдерде, жалпы әртүрлі ортада өмір сүреді. Олардың дәрілік рөлі мен құрамы 
бірбірінен өзгеше болады. Жылан етінің негізінен желқұзды кетіретін, бөрткен
қотырды жазатын, шошынғанды басып, қақсағанды тыятын қасиеті бар.

“Ақшамның асханасы”
Шындығында барлық жыландар 

улы, улы еместігіне қарамастан жеу
ге жарамды. Азиялық кобра, оң түс
тік америкалық анаконда, еуропа
лық тардың бақшалығы, солтүс тік 
америкалық жыландар бәрі де жеуге 
жарамды. Жылан уы олардың ба
сын да ғана. Сондықтан да уланып 
қала мын демейақ етін жей беруге 
болады екен. Қаны менен өтінен емдік 
сусындар әзірленеді, еті белокқа бай. 
Терісінен қытырлақ тіскебасарлар 
әзірленеді, сондайақ аяқ киім, сөмке, 
белбеу тігеді.

* * *
Оңтүстік Қытай тұрғындарының 

ас мәзірінде жылан тұрақты түрде 
бар. Әдетте оны ауа райының салқын 
кезінде, яғни қыркүйек пен наурыз ара
лығында жейді. Қытайлықтар қысқы 
ұйқыда жатқан жыланның еті әсіре 
тәтті дейді. Олардың ойынша жылан 
еті қанды қыздырады.

* * *
Еуропада жыланды ас мәзірінде 

пайдалану бағзы заманнан бар екен. 
Тек бұдан 100 жыл уақыт бұрын оны 
тұтыну төмендеген. Денсаулық пен 
бет терісін жақсарту үшін фран
цуз әйелдері жылына бір ай жы
лан диетасына отыруды жөн көр
ген. Людовик ХІҮнің өзі жылан етін 
сатуды қадағалап отырған. Оның 
жарлығымен жылан етін тек дәрігер
лер мен дәріханалар ғана сата алған.

* * *
Экваторлық Африка джунглиле

рінде, Орталық және Оңтүстік Аме
рика, сондайақ оңтүстік шығыс Азия 
елді мекендерінде жылан етін күн
делікті маймыл, тышқан, тағы да 
басқа жәндіктермен бірге пайдалана 
береді. Латын Америкасында басқа 
тағамдарға күніне бір рет “жылан 
тұзы” себіледі. Жыланның қайсыбір 
түрін болмасын майдалап турап, тұз
дап тастайды. Алты ай өткеннен 
кейін кеуіп қалған етін лақтырып 
тас тайды да, қалғанын тұз ретінде 
пайдаланады.

* * *
Жылан етін орта тап өкілдері де 

тұтынады. Өткен ғасырдың 90шы 
жылдары Ганконг мейрамханалары 
тұрғылықты халықтың сұранысын 
қана ғаттандыру үшін жылына 50 мың 
жыланды елге импорттаған. Аме ри
каның батысында бауырмен жорғалау
шылардан стейк дайындайтын кемін
де 50 мейрамхана болған. Сондайақ 
Қытайдың қытайлықтар көп қо ныс
танған қалаларында  мұндай мейрам
ханалар көп болған.

ЖЫЛАН – ЖЫЛ иЕсі

Нумерология бойынша 2025 жыл 9 
са ны мен, яғни Марс пен белгіленген.Бұл 
жыл бұған дейін басталған барлық істің 
аяқталатын жылы, яғни көкейде жүрген 
тір лікті жүзеге асы рып, ойда жүрген арман-
мақсаттарды іске асыру керек. Марс – вул-
канды өте белсенді. Бұл жылы үлкен өзге-
рістер болуы мүмкін. 2024 жылды біз адам-
ның тағдырына елеулі өзгеріс енгізген жыл 
болады деп болжадық. Ал 2025 жыл - транс-
формация жылы. Бұған дейін мезі еткен 
кейбір қарым-қаты нас, шешілмеген мәселе 
барлығы 2025 жылы шешілуі мүмкін.

Отбасылардың төзілімділігін сынай-
тын жыл. Әсіресе отба сылық қарым-қаты-
нас барынша тығырыққа тіреліп, бірақ 
сонда да отбасын сақтап қалуға тырысқан 
кейбір ерлі-зайыптылар екі жаққа кетеді. 
Мұндай отбасыларға келесі жылы қиын 
соқпау үшін өзара қарым-қатынасты ны-
ғайту керек. Өйткені 2025 жыл сынақ 
жылы, отбасылардың төзім ділігі мен құн-
дылығын сынайтын жыл.

2025 жылы жасырын ақпараттың бар-
лығы сыртқа шығып, жабу астында жатқан 
талай дүние жария болады. Көкейде жүр-
ген, бірақ бітпей жүрген ескі тірлік, адамды 

мезі ететін кейбір қарым-қатынас тоқтауы 
мүмкін.

Бізге еш пайдасы жоқ, керісінше кедер-
гі болатын тірлік пен қарым-қатынас тоқ-
тай ды. Ең маңыздысы бұл жылы әрбір 
адам өзінің эмоциясын, әрекетін барынша 
бақылау керек. Сондай-ақ бұл жылы барын-
ша шыдамды болу керек. 9 саны - энергия 
жылы. Бұл энергиядан тіпті адамның 
өзі күйіп кетуі мүмкін. Өйткені орынсыз 
эмоцияңыз жан-жағыңызды алапат күшпен 
төңкеріп, өзіңізге зиянын тигізуі мүмкін.

2025 жыл тәртіп пен төзімді талап 
етеді. 2025 жыл адамнан өте тәртіптілікті, 
мұқият болуды, сақ болуды талап етеді. Өз 
күшімізді көздеген мақсатқа ғана жұмсау 
керек. Бұл жыл өткенмен қоштасып, жаңа-
шылдыққа ұмтылатын уақыт.

Өмірімізге кетергі келтіретін ескі ой, 
ескі тірлікпен қош айтысу керек. Өмірге 
жаңаша маңыз кіргізіп, адам өзімен 
барынша жұмыс істеу керек. Жаңа мақсатқа 
стра тегиялық тұрғыдан бет бұру керек. 
Өйткені 2025 жыл жаңа арман-мақсатты 
жүзеге асыруға үлкен мүмкіндік береді.

Табиғи апаттар көп болуы мүмкін. 
Бұл жылы адамдар бір-біріне, әсіресе өзі-

мен шынайы болуы керек. Өзін алдамау 
керек. Өйткені шынайылық келесі жылы 
олжаға батыруы мүмкін. Сондай-ақ бұл 
жылы табиғи апаттар көп болуы ықти-
мал. Сонымен қатар дәл осы жылы жаңа 
технологиялар жаңа деңгейге шығады, 
барынша дами түседі. Негізі кез келген 
өзгеріске дайын болуымыз керек. Өйткені 
2025 жыл, тағы қайталап айтамын, өте 
үлкен трансформация жылы.

Десе де, бұл жылдан қорқудың қажеті 
жоқ, керісінше жаңа бір кезеңге нық 
сеніммен қадам басуға дайын болу керек.

Бұл жылы ақпараттың құндылығы 
артады. Жаңа деңгейге көтеріледі. Көптеген 
жасырын фактілер жарыққа шығады. Жы-
лан жылы адамның ішкі күші өте көп болу 
керек. 2025 жыл 2024 жылғы іс-әрекет-
терімізге қорытынды жасайтын жыл. 
Мо раль дық, психологиялық, физикалық 
тұрғы дан өзімізді дамытуымыз керек.

2025 жылы отбасылық қана емес, мем-
лекеттік деңгейде көптеген өзгерістер, тіпті 
төңкерістер болуы мүмкін. Өйткені бұл 
жылы әлем ауыспалы кезеңге аяқ басады.

Тұрақтылықты өте жақсы көретін адам-
дар үшін де 2025 жыл оңайға соқпайды.

ҚЫТАйДЫң ЖЫЛАН СОРПАСЫ
Жылан етінен ас әзірлеу негізі енді пайда болған нәрсе емес. Бұрыннан бар. 

Еске түсіретін болсақ, бағзы замандарда жыбырлағанның бәрі жеуге жараған. Біздің 
түсінігімізде жыланнан әзірленетін ас мәзірі Қытай немесе Тай дәстүріне жатады. 
Расында да қаншама уақыт өтсе де Қытайда бұл жақсы сақталған. Ас әзірлемес бұрын 
жыланды алдымен дайындап алу керек. Алдымен оның етінің бұзылмағанына, ас 
әзірлеуге жарамды екеніне көз жеткізу қажет. Сондай-ақ құйрығы мен басын алып 
тастаймыз. Өйткені жыланның еті ғана жеуге жарамды. Терісін сылып аламыз, ішек 
құры  лысын алып тастаймыз, етін омыртқадан ажыратамыз. Содан кейін барып ас 
әзірлеуге кірісеміз.

Бұл сорпа Қытайдың, әсіресе оңтүстік жағында өте танымал. Бұрынғы қытайлықтар 
бұл сорпа буындарды емдейді, жын-періні қуады деп сенген. Ауры түрін емдеуге 
байланысты сорпаның құрамы да өзгеріп отырады. Дегенмен барлық сорпаға жылан 
еті, тауық еті, читаки саңырауқұлағы, сиыр еті, імбір және басқа дәмдеуіштер тән. Егер 
де оған хризантема жапырағын қосатын болса, хош иісті, әрі дәмі де тәтті болады екен.

ҚуЫРЫЛғАН ЖЫЛАН
Қытайдың танымал ас мәзірлері тізімінде жылан сорпасынан кейінгі орында 

қуырылған жылан тұр. Ол үшін бөлінген жылан еттерін шарапқа, сонымен бірге сірке 
суына салып аламыз. Майға лапшаны қуырып аламыз, сондай-ақ імбір мен сарымсақты 
да қатты отта қуырып аламыз. Бұлардың барлығына қара бұрыш, сельдерей, дайкон, 
мандариннің дәнін, ең соңында шарапта бұқтырылған жылан етін қосамыз. Орташа 
отта 3 минуттай араластырып, бәрін бірге қуырамыз. Соңынан лапшаны қосамыз.

1977 жыл – Ақ жылан жылы. 
1977 жылы Қазақстанда Кеңес Одағы 
кезеңінде индустрияландырудың 
қарқыны жалғасып, көптеген зауыт 
пен фабрика салынды. Қазақ әдебие
тінде, өнерінде ұлттық дәстүрлер 
қайта жаңғыра бастады. Ал әлемде 
Apple компаниясы өз жұмысын бас
тады, бұл технологиялық револю
цияның негізін қалады. Star Wars 
фильмі алғаш рет шықты және әлем
дік мәдениетте үлкен құбылыс болды.

Дәл осы жылы КСРО мен 
АҚШ арасында қырғиқабақ соғыс 
жалғасып, ғарыш саласында 
бәсекелестік артқан.

1989 жыл – Қара жылан жылы. 
1989 жыл қара Жылан жылы болды. 
Қазақстанда Желтоқсан оқиғаларынан 
кейін ұлттық сананың өсуі жалғасты. 
Семей полигонының жабылуы туралы 
бастамалар көтерілді. Қазақ КСР
інің мемлекеттік егемендігі туралы 
алғашқы қозғалыстар пайда болды.

Бұл жылы әлемде де елеулі 
өзгерістер болған. Берлиннің қабыр
ғасы құлады, бұл оқиға Германияның 
біртұтас елге айналуына себеп болды. 
Кеңес Одағының ыдырау кезеңі 
басталып, экономикалық дағдарыс 
болды. Әлемде демократиялық 
қозғалыстар күшейіп, социализмнен 
нарықтық экономикаға өту байқалды.

Қазақстан Тәуелсіздігіне 10 
жыл. 2001 жылы Ақ жылан жылы 
енді. Тәуелсіз Қазақстанның алғашқы 
теңгесі қайта жаңартылды, бұл 
елдің экономикалық символикасын 
нығайтты.

Қазақстан Республикасының 
Тәуелсіздігіне 10 жыл» мерейтойы 
кең көлемде аталып өтті. Елімізде IT 
және технологиялық секторлар даму 
жолына түсті.

2001 жылы әлемді дүр сілкінткен 
оқиғалардың бірі  11 қыркүйекте 
болған АҚШтағы теракт. Бұл әлем 

тарихындағы ең үлкен терактілердің 
бірі болды, нәтижесінде халықаралық 
қауіпсіздік мәселелері күшейді.

Дәл осы жылы Ауғанстанда соғыс 
басталды, бұл Орталық Азия елдеріне 
саяси ықпалын тигізді.

Ел экономикасы дамыды. 2013 
жылы Қазақстанда маңызды оқиғалар 
болды. Бұл жылы ел экономикасы 
мұнай мен табиғи ресурстардан түс
кен табыстың арқасында тұрақты 
дамыды. Алматыда метроның жаңа 
стан циялары ашылып, көлік инфра
құрылымы дамыды. Әлеуметтік 
рефор малар қолға алынып, білім мен 
денсаулық салаларына басымдық 
берілді.

Бұл жылы спортта қазақстандық 
боксшылар әлемдік аренада 
танылып, байрақты бәсекеде 
Қазақстанның туын талай биікке 
көтерген. Соның бірі  Геннадий 
Головкиннің беделі артты.

Ал әлемде Папа Франциск Рим
католик шіркеуінің басшысы болып 
сайланды. Сноуденнің АҚШтың 
құпия құжаттарын жариялауы әлемдік 
қауымдастықта үлкен шу тудырды. 
Ал Сирияда азаматтық соғыс 
асқынып, халықаралық деңгейде 
алаңдаушылық туғызды.

жылан жылы – өзгерістер 
жылы. Жылан жылдары көбінесе 
әлемде де, Қазақстанда да үлкен 
өзгерістер кезеңі болған.

Әлеуметтік және саяси 
реформалар болды. Экономикалық 
ауыстүйістер байқалады. 
Технологиялық жетістіктер мен 
мәдени төңкерістер жиі болады. 
Жылан жылы қазақ үшін де, жалпы 
әлем үшін де маңызды оқиғалар 
кезеңі болып отыр. Бұл жыл өткен 
уақытқа ой жіберіп, жаңа бастамалар 
үшін дайындалу кезеңі саналады. 
2025 жылы осындай күрделі әрі 
қызықты кезең қайта келуі мүмкін.

нумеролог Мадия СЕйІТҚЫЗЫ:

2025 жыл – трансформация жылы

Қазақстандық этнограф Болат БОПАй:

ЖЫЛАН ЖЫЛЫ – 
ӨЗГЕРІСТЕР ЖЫЛЫ


